
“ენერგეტიკული გაერთიანების” 

დამფუძნებელ ხელშეკრულებასთან 

საქართველოს შეერთების ოქმით 

განსაზღვრული ვალდებულებები 

ენერგეტიკის დარგში

თამარ წურწუმია, სალომე ჯანელიძე



სარჩევი

შესავალი .....................................................................................................................3

დოკუმენტის მიზანი ....................................................................................................3

ნაწილი I. „ენერგეტიკული გაერთიანება“ ................................................................4

1. „ენერგეტიკული გაერთიანების ხელშეკრულების“ მოთხოვნები ...........................6

1.1. ევროკავშირის „მესამე ენერგეტიკული პაკეტის“ მიზნები ..............................6

1. განცალკევება (“Unbundling”)  .......................................................................8

2. დამოუკიდებელი მარეგულირებელი ორგანო ..............................................9

3. ღია და სამართლიანი საცალო ბაზრები .................................................... 10

1.2 საჯარო მომსახურების ვალდებულება ........................................................ 11

1.3 ტრანსსასაზღვრო თანამშრომლობა ........................................................... 14

2. საქართველოს „ენერგეტიკული გაერთიანების”  
დამფუძნებელ ხელშეკრულებასთან შეერთების ოქმით  
განსაზღვრული პირობები და ვადები ბუნებრივი გაზისა და  
ელექტროენერგეტიკის სფეროებში ....................................................................... 15

ნაწილი II. საქართველოს ენერგეტიკული სექტორის მიმოხილვა ....................... 17

1. ელექტროენერგეტიკის სექტორი ....................................................................... 17

წარმოება ........................................................................................................... 17

გადაცემა ............................................................................................................ 18

განაწილება და მიწოდება .................................................................................. 19

ბაზრის ოპერატორი ........................................................................................... 19

ელექტროენერგეტიკული ბაზარი ...................................................................... 20

ტრანსსასაზღვრო ვაჭრობა ................................................................................ 22

2. ბუნებრივი გაზის სექტორი .................................................................................. 23

ბუნებრივი გაზის ტრანსპორტირება ................................................................... 26

ბუნებრივი გაზის განაწილება და მიწოდება ....................................................... 27

ნაწილი III. საქართველოს მიერ „მესამე ენერგეტიკული პაკეტის“  
მიხედვით გასატარებელი ღონისძიებები .............................................................. 29

1. ელექტროენერგეტიკის სექტორი ....................................................................... 29

1.1 განცალკევება (“Unbundling”) ...................................................................... 29

1.2 ბაზრის ლიბერალიზაცია (ბაზრის ახალი მოდელი) .................................... 32

2. ბუნებრივი გაზის სექტორი .................................................................................. 38

2.1 განცალკევება (“Unbundling”) ...................................................................... 38

2.2 ბუნებრივი გაზის საცავის სისტემის ოპერირება ........................................... 40

2.3 ბუნებრივი გაზის ბაზრის ახალი მოდელი .................................................... 41

3. მარეგულირებელი კომისიის გაძლიერება ........................................................ 42

დასკვნა ..................................................................................................................... 45



შესავალი

წინამდებარე დოკუმენტი მომზადდა კონრად ადენაუერის ფონდის სამხრეთ 
კავკასიის ოფისის ფინანსური მხარდაჭერითა და საქართველოს პარლამენტის 
ევროპასთან ინტეგრაციის კომიტეტის ინიციატივით. დოკუმენტის მიზანია საქართველოს 
პარლამენტის წევრების და სხვა დაინტერესებული მხარეების ცნობიერების ამაღლება 
ენერგეტიკის სფეროში, ისევე როგორც „ენერგეტიკული გაერთიანების ხელშეკრულებით“ 
საქართველოსთვის აღებული ვალდებულებების შესახებ. 

დოკუმენტის მიზანი

2014 წელს საქართველომ ხელი მოაწერა „ასოცირების შესახებ შეთანხმებას“ 
ევროკავშირთან, რომლითაც განისაზღვრა ენერგეტიკისა და გარემოს დაცვის სფეროებში 
ევროკავშირის კანონმდებლობის დანერგვის ვალდებულებები, მათ შორის, ევროკავშირის 
ენერგეტიკული კანონის „მესამე პაკეტთან“ ჰარმონიზაციის პირობები. 

„ასოცირების შესახებ შეთანხმების“ საფუძველზე, 2016 წელს საქართველომ ხელი 
მოაწერა „ენერგეტიკულ გაერთიანებაში“ გაწევრიანების ოქმს, რაც განსაზღვრავს 
საქართველოში ევროკავშირის ენერგეტიკული კანონმდებლობის დანერგვის პირობებს.

დოკუმენტის მიზანია პარლამენტის წევრების ცნობიერების ამაღლება ენერგეტიკის 
დარგში „ენერგეტიკული გაერთიანების ხელშეკრულებით“ აღებული ვალდებულებების 
შესახებ. 

დოკუმენტი შედგება სამი ნაწილისგან: პირველი ნაწილი მიმოიხილავს „ენერგეტიკული 
გაერთიანების“ ორგანიზაციის ამოცანებსა და მიზნებს და მის ინსტიტუციონალურ 
სტრუქტურას, აგრეთვე, „ენერგეტიკული გაერთიანების“ ხელშეკრულებით 
გათვალისწინებულ მოთხოვნებს, და საქართველოს აღნიშნულ ხელშკრულებასთან 
შეერთების ოქმით განსაზღვრულ ვალდებულებებს; დოკუმენტის მეორე ნაწილი 
მიმოიხილავს ელექტროენერგეტიკულ და ბუნებრივი გაზის ბაზრებზე არსებულ 
ვითარებას, ბაზრის სტრუქტურასა და მის მთავარ მონაწილეებს, ხოლო დოკუმენტის 
მესამე ნაწილში განხილულია „ენერგეტიკული გაერთიანების“ ხელშეკრულებასთან 
საქართველოს შეერთების ოქმის მიხედვით გასატარებელი სავალდებულო ღონისძიებები 
ელექტროენერგეტიკისა და ბუნებრივი გაზის სფეროებში.

დოკუმენტი არ განიხილავს ყველა დირექტივას დეტალურად, არამედ შემოიფარგლება 
ახალი ენერგეტიკული კანონპროექტით გათვალისწინებული საკითხებით, რომელიც 
შემუშავდა ენერგეტიკული გაერთიანების სამდივნოსთან ერთად, საქართველოს მიერ 
ნაკისრი ვალდებულებების შესაბამისად. 



nawili I

`energetikuli gaerTianeba~

„ენერგეტიკული გაერთიანება“ არის საერთაშორისო ორგანიზაცია, რომელიც 

აერთიანებს ევროკავშირს (წარმოდგენილი ევროკომისიის მიერ) და მის მეზობელ ქვეყნებს 

(ალბანეთი, ბოსნია და ჰერცეგოვინა, ყოფილი იუგოსლავიის რესპუბლიკა, მაკედონია, 

კოსოვო, მონტენეგრო, სერბეთი, მოლდოვა, უკრაინა და საქართველო), ინტეგრირებული 

პანევროპული ენერგეტიკული ბაზრის შექმნის მიზნით. დამკვირვებელ ქვეყნებს 

წარმოადგენენ: თურქეთი, სომხეთი და ნორვეგია.

აღნიშნული ორგანიზაცია ემყარება „ენერგეტიკული გაერთიანების“ დამფუძნებელ 

ხელშეკრულებას, რომელსაც ხელი 2005 წლის ოქტომბერში, ქ. ათენში (საბერძნეთი) 

მოეწერა და ძალაშია 2006 წლის ივლისიდან. ორგანიზაციის მთავარი მიზნებია ევროკავშირის 

ენერგეტიკული კანონმდებლობის გავრცელება ევროპის სამხრეთ-აღმოსავლეთის, შავი 

ზღვის რეგიონისა და მის ფარგლებს გარეთ ქვეყნებზე. 

„ენერგეტიკულ გაერთიანებაში“ გაწევრიანებით, წევრი ქვეყნები იღებენ სამართლებრივ 

ვალდებულებას არა მარტო ოფიციალურად მიიღონ ევროკავშირის შესაბამისი 

კანონმდებლობა, არამედ გამოიყენონ და დანერგონ იგი პრაქტიკაში.1

„ენერგეტიკულ გაერთიანებას“ აქვს სამი დონის ამბიცია: ეროვნული, რეგიონალური და 

პან-ევროპული. მოკლევადიან პერსპექტივაში იგი მიზნად ისახავს ღია და გამჭვირვალე 

ეროვნული ენერგეტიკული ბაზრების შექმნას, სტაბილური მარეგულირებელი და 

საბაზრო პრინციპების განვითარებით, რომელიც უზრუნველყოფს ინვესტიციებს 

წარმოებისა და ქსელის საქმიანობის სფეროებში, რასაც არსებითი მნიშვნელობა აქვს  

ენერგოუსაფრთხოების, ეკონომიკური განვითარებისა და სოციალური  

სტაბილურობისთვის; საშუალოვადიან პერსპექტივაში ენერგეტიკული ბაზარი უნდა 

ინტეგრირდეს რეგიონის მასშტაბით, რაც ხელს შეუწყობს ენერგორესურსებით 

ტრანსსასაზღვრო ვაჭრობასა და რეგიონის დონეზე მიწოდების უსაფრთხოების ხარისხის 

გაზრდას, კლიმატისა და სოციალური ასპექტების გათვალისწინებით; გრძელვადიან 

პერსპექტივაში კი, რეგიონალური ბაზარი უნდა იყოს სრულად ინტეგრირებული 

ევროკავშირის შიგა ენერგეტიკულ ბაზართან. ამ მიზნების მისაღწევად „ენერგეტიკული 

1 https://ec.europa.eu/energy/en/topics/international-cooperation/international-organisations/energy-community

გაერთიანების“ ხელშეკრულება ითვალისწინებს ხელშემკვრელი მხარეების მიერ  
სათანადო ღონისძიებების გატარებას, ცალმხრივად ან ცალკეულ წევრ ქვეყნებთან,  
ან მთლიანად ევროკავშირთან ერთად.1

„ენერგეტიკული გაერთიანების“ ინსტიტუტები უზრუნველყოფენ სამდივნოს მიერ 
შესაბამისი ბაზრების მუდმივ და დამოუკიდებელ მონიტორინგს, რომლის მიზანია 
ხელშემკვრელი მხარეების მიერ „ენერგეტიკული გაერთიანების ხელშეკრულებით“ 
გათვალისწინებული ვალდებულებების შესრულება ეროვნულ დონეზე. 

„ენერგეტიკული გაერთიანების ხელშეკრულება,“ აგრეთვე, ითვალისწინებს დავების 
მოგვარების მექანიზმს, რაც ხელშეკრულებით გათვალისწინებული შესაბამისი წესების 
ნებისმიერი დარღვევის იდენტიფიცირებისა და აღმოფხვრის საშუალებას იძლევა, საჩივრის 
ან სამდივნოს საკუთარი ინიციატივის საფუძველზე2.

ევროკომისია ვალდებულია “ენერგეტიკული გაერთიანების ხელშეკრულების“ 
აქტიური აღსრულება განახორციელოს შემდეგი წესით: ევროკავშირში გაწევრიანების 
მოლაპარაკებების პროცესში, ევროკომისია გადამწყვეტ მნიშვნელობას ანიჭებს 
ხელშემკვრელი მხარეების მიერ, რომლებიც მიიღებენ ევროკავშირის კანდიდატის ან 
პოტენციური კანდიდატების სტატუსს, „ენერგეტიკული გაერთიანების“ წესების ეროვნულ 
დონეზე დანერგვის ხარისხს; აღსრულების ნაკლებობა უარყოფითად ფასდება ევროკომისიის 
მიერ (პროგრესის შესახებ) ანგარიშებში და შეიძლება გამოიწვიოს „ენერგეტიკულ თავზე“ 
(Energy Chapter) ევროკავშირში გაწევრიანების შესახებ მოლაპარაკებების თავიდან 
დაწყება3. 

„ენერგეტიკული გაერთიანების ხელშეკრულების“ მიზნებია:

• ინვესტიციების მოზიდვა ელექტროენერგიის წარმოების, ენერგეტიკული 
ქსელების განვითარებისა და ენერგიის (გაზის) სტაბილური და უწყვეტი 
მიწოდების უზრუნველსაყოფად;

• ინტეგრირებული ენერგეტიკული ბაზრის შექმნა, რომელიც იძლევა 
ტრანსსასაზღვრო ვაჭრობის (მათ შორის, ახალი ინფრასტრუქტურის 
მშენებლობის ჩათვლით) საშუალებას;

• ქვეყნებს შორის ენერგორესურსებით ვაჭრობის ხელშეწყობით, მიწოდების 
უსაფრთხოების ხარისხის გაზრდა;

• ენერგეტიკის სფეროში გარემოსდაცვითი ღონისძიებების გაუმჯობესება;

• რეგიონის დონეზე კონკურენციის გაძლიერება.

აღნიშნული მიზნების მისაღწევად, „ენერგეტიკული გაერთიანების“ ხელშეკრულება 
მოიცავს ბუნებრივი აირის, ელექტროენერგიის, მიწოდების უსაფრთხოების, განახლებადი 
ენერგიის, ნავთობის, ენერგოეფექტურობის, გარემოს დაცვისა და კონკურენციის 

1 REPORT FROM THE COMMISSION TO THE EUROPEAN PARLIAMENT AND THE COUNCIL under 
Article 7 of Decision 2006/500/EC (Energy Community Treaty)
2 Energy Community Treaty TITLE VII - IMPLEMENTATION OF DECISIONS AND DISPUTE SETTLEMENT, 
Article 90
3 REPORT FROM THE COMMISSION TO THE EUROPEAN PARLIAMENT AND THE COUNCIL under 
Article 7 of Decision 2006/500/EC (Energy Community Treaty)

შესახებ ევროკავშირის დირექტივებს, რომლის ეროვნულ დონეზე დანერგვა ევალებათ 
გაერთიანების წევრ ქვეყნებს. აღნიშნული მიმართულებებით, წევრი ქვეყნების დახმარების 
მიზნით ორგანიზაციის საქმიანობის 94.5 პროცენტი დაფინანსებულია ევროკავშირის 
ბიუჯეტიდან.

„ენერგეტიკული გაერთიანების ხელშეკრულების“ მოთხოვნები 1.

„ენერგეტიკული გაერთიანების“ ხელშეკრულებასთან შეერთებით, ხელშემკვრელი 
მხარეები იღებენ სამართლებრივ ვალდებულებას ევროკავშირის ენერგეტიკული 
კანონმდებლობის, ე.წ. “acquis communautaire” დასანერგად. თუმცა ხელშეკრულება 
სრულად არ ფარავს ევროკავშირის კანონმდებლობას, არამედ გადმოაქვს ადაპტირებული 
სახით. „ენერგეტიკული გაერთიანების“ ხელშკრულების ფარგლებში ევროკავშირის 
ენერგეტიკული კანონმდებლობის გადმოტანა ხდება წევრი ქვეყნების ბაზრების ინტეგრირების 
შესაძლებლობების გათვალისწინებით. ხელშეკრულების ფარგლებში მუდმივად ხდება 
ახალი სექტორების ჩართვა, ძველი დირექტივებისა თუ რეგულაციების განახლება ან  
შეცვლა, ევროკომისიის ახალი დადგენილებებით. ევროკავშირის კანონმდებლობის 
განვითარების გზაზე, „ენერგეტიკული გაერთიანების“ ხელშეკრულება მუდმივად 
განიცდის ადაპტაციასა და ცვლილებებს1, ამ ხელშეკრულების ინსტიტუციური ჩარჩოსა 
და თითოეული ხელშემკვრელი მხარის სპეციფიური მდგომარეობის გათვალისწინებით, 
რათა ხელშემკვრელი მხარეები დაეწიონ ევროკავშირის პროგრესს და გააძლიერონ 
მარეგულირებელი ჩარჩოები ენერგეტიკისა და მასთან დაკავშირებულ სექტორებში.

გაერთიანების ფარგლებში ევროკავშირის ახალი რეგულაციის დანერგვისა და 
არსებულ კანონმდებლობაში ცვლილებების შეტანის თაობაზე გადაწყვეტილებები მიიღება 
ევროკომისიის წინადადების საფუძველზე, „ენერგეტიკული გაერთიანების“ (წევრი ქვეყნების) 
მინისტრთა საბჭოს ხმათა უმრავლესობით2.

„ენერგეტიკული გაერთიანების“ ხელშეკრულება ეფუძნება ევროკავშირის ძირითად 
ენერგეტიკულ კანონმდებლობას, რომელიც ამჟამად წარმოდგენილია ევროკავშირის 
„მესამე ენერგეტიკული პაკეტის“ სახით. 

1.1. ევროკავშირის „მესამე ენერგეტიკული პაკეტის“ მიზნები

„ენერგეტიკული გაერთიანების“ ხელშეკრულების ძირითადი შემადგენელი ნაწილია 
ევროკავშირის „მესამე ენერგეტიკული პაკეტი“, რომელიც ძალაში 2009 წელს შევიდა, 
ევროკავშირის შიგა ენერგეტიკული ბაზრის სტრუქტურული პრობლემების გადასაწყვეტად 
და ბაზრის ლიბერალიზაციისა და ჰარმონიზაციის ხელშეწყობის მიზნით. 

ევროკავშირის გაზისა და ელექტროენერგეტიკული ბაზრების ლიბერალიზაციის პროცესი 
ჯერ კიდევ 90-იანი წლებიდან დაიწყო, როდესაც ეროვნული ბაზრები მონოპოლიზებული 
იყო ვერტიკალურად ინტეგრირებული კომპანიების მიერ. 

1 Energy Community Treaty, CHAPTER VII – THE ADAPTATION AND EVOLUTION OF THE ACQUIS, Articles 24, 25
2 Energy Community Treaty, TITLE V – INSTITUTIONS OF THE ENERGY COMMUNITY CHAPTER I - THE 
MINISTERIAL COUNCIL 

ევროკავშირის წევრმა ქვეყნებმა გადაწყვიტეს კონკურენციისათვის ამ ბაზრების 
გახსნა და მიიღეს პირველი ლიბერალიზაციის დირექტივები:

 – 1996 წელს „პირველი ენერგეტიკული პაკეტი“ ელექტროენერგიაში1 და 1998 
წელს გაზის სფეროში2;

 – 2003 წელს „მეორე ენერგეტიკული პაკეტი3“, რომლის ზოგიერთი დებულების 
დანერგვა წევრმა ქვეყნებმა მხოლოდ 2007 წელს შეძლეს;

შედეგად, ევროკავშირში ნელ-ნელა დაიწყო სამრეწველო და საყოფაცხოვრებო 
მომხმარებლების მიერ მიმწოდებლების თავისუფალი არჩევა ბაზრებზე, რამაც 
მნიშვნელოვნად შეუწყო ხელი ბაზარზე კონკურენციის განვითარებას. თუმცა  
ვერტიკალურად ინტეგრირებული კომპანიების მხოლოდ სამართლებრივი განცალკევება 
კონკურენტული საქმიანობისგან არ აღმოჩნდა საკმარისი ბაზრის ეფექტიანი 
ფუნქციონირებისათვის, სანამ ევროკავშირმა, 2009 წლის აპრილში, არ დაამტკიცა უფრო 
მკაცრი ე.წ ახალი თაობის რეგულაციები, „მესამე ენერგეტიკული პაკეტის“ სახით, რაც გახდა 
ევროკავშირის შიგა ენერგეტიკული ბაზრის ლიბერალიზაციის ქვაკუთხედი.

„მესამე ენერგეტიკულ პაკეტს“ ხუთი ძირითადი მიმართულება აქვს:

1. ქსელის ოპერატორების (ბუნებრივად მონოპოლიური საქმიანობის) მიწოდება/
გენერაციის (კონკურენტული) საქმიანობისგან განცალკევება;

2. მარეგულირებლის დამოუკიდებლობის გაძლიერება;

3. ტრანსსასაზღვრო სისტემის ოპერატორებს შორის თანამშრომლობა და 
გადამცემი სისტემის ოპერატორებისათვის ევროპული ქსელების შექმნა;

4. გამჭვირვალობა საცალო ბაზრებზე, მომხმარებლების ინტერესების დაცვის 
მიზნით;

5. ენერგეტიკის მარეგულირებელი თანამშრომლობის სააგენტოს დაარსება (ACER).

ამ ხუთი მიმართულებიდან, „ენერგეტიკული გაერთიანების“ ხელშეკრულების ფარგლებში, 
სავალდებულოა მხოლოდ ოთხი. ენერგეტიკული გაერთიანების“ ხელშკრულება არ 
მოიცავს ეროვნული მარეგულირებლების მიერ ACER-ში გაწევრიანების ვალდებულებას, 
რომლის მთავარი ამოცანაა ტრანსსასაზღვრო ქსელების ოპერირების სახელმძღვანელო 
პრინციპების შემუშავება და მათი დანერგვის მონიტორინგი.

აღნიშნულიდან გამომდინარე, წინამდებარე დოკუმენტი განიხილავს „მესამე 
ენერგეტიკული პაკეტის“ მხოლოდ შემდეგ ოთხ მიმართულებას:

1  Directive 96/92/EC concerning common rules for the internal market in electricity
2 EU Gas Directive (98/30/EC)
3 Directive 2003/54/EC concerning common rules for the internal market in electricity, Directive 2003/55/EC 
concerning common rules for the internal market in natural gas

1. განცალკევება (“Unbundling”) 

იმის გათვალისწინებით, რომ ენერგოპროდუქტებით ვაჭრობა, სხვა სფეროებისგან 
განსხვავებით, დამოკიდებულია გადამცემ ინფრასტრუქტურაზე/ქსელზე, ენერგეტიკულ 
ბაზრებზე განცალკევების პრინციპების დაცვა გადამწყვეტ როლს თამაშობს კონკურენციის 
განვითარების მიზნით. თუ დაინტერესებულ (მესამე) მხარეს არ აქვს ქსელზე წვდომა 
იგი ვერ შევა ბაზარზე და ვერ მიიღებს მონაწილეობას ვაჭრობაში. შესაბამისად, ქსელზე 
დაშვება პირდაპირი პროპორციულია ბაზარზე დაშვების, რაც განსაზღვრავს ენერგეტიკულ 
ბაზრებზე კონკურენციის ხარისხს. 

განცალკევების მიზანია, ინტერესთა კონფლიქტის თავიდან აცილების მიზნით, 
კონკურენტული საქმიანობის (მიწოდებისა და გენერაციის) გამიჯვნა ბუნებრივად 
მონოპოლიური (გადამცემი სისტემის/ქსელის ოპერატორის) საქმიანობისგან. მაგალითად, 
თუ ერთი კომპანია მართავს გადამცემ ქსელს და ამავდროულად ახორციელებს 
გენერაციას ან ენერგიის გაყიდვას, მან შესაძლებელია შეზღუდოს კონკურენტების დაშვება 
ინფრასტრუქტურაზე/ქსელზე. ეს ხელს უშლის კონკურენციას ბაზარზე და შესაძლებელია 
გამოიწვიოს მომხმარებლებისათვის საბოლოოდ ფასების გაზრდა ენერგიაზე. 

„მესამე ენერგეტიკული პაკეტის“, ელექტროენერგიისა (2009/72/EC) და ბუნებრივი 
გაზის (2009/73/EC) შიგა ბაზრების შესახებ, დირექტივების მიხედვით, არსებობს 
განცალკევების სამი გზა, რაც ეროვნულ დონეზე განისაზღვრება: 

• ქონებრივი განცალკევება (OU): ყველა ვერტიკალურად ინტეგრირებული 
ენერგოკომპანია1 ვალდებულია გაყიდოს გაზისა და ელექტროენერგიის ქსელები. 
ასეთ შემთხვევაში, მიწოდების ან წარმოების კომპანიას არ აქვს უფლება ჰქონდეს 
აქციების საკონტროლო პაკეტი ან რაიმე სახით ჩართული იყოს გადამცემი 
სისტემის ოპერატორის მართვაში;

• დამოუკიდებელი სისტემის ოპერატორი (ISO): ენერგიის მიმწოდებელი კომპანიებს 
შეუძლიათ ფორმალურად ფლობდნენ გაზისა და ელექტროენერგიის ქსელებს, 
მაგრამ უნდა გადასცენ ქსელის მართვა, შენახვა და ქსელში ინვესტიციების 
განხორციელების საკითხები სრულად დამოუკიდებელ კომპანიას;

• დამოუკიდებელი გადამცემი სისტემის ოპერატორი (ITO): ენერგიის მიმწოდებელი 
კომპანიები შესაძლოა ფლობდნენ და მართავდნენ გაზის ან ელექტროენერგიის 
ქსელებს, მაგრამ ამის გაკეთება შეუძლიათ მხოლოდ შვილობილი კომპანიების 
მეშვეობით. შესაბამისად, ყველა გადაწყვეტილება, რომელიც შეეხება ქსელის 
მართვას, შენახვასა და ქსელში ინვესტიციების საკითხებს უნდა განხორციელდეს 
მშობელი კომპანიისგან დამოუკიდებლად.

ენერგეტიკისა და წყალმომარაგების კანონპროექტის მიხედვით, საქართველომ 
არჩევანი უნდა გააკეთოს განმხოლოების მხოლოდ ორ მოდელს შორის: ქონებრივი 
განცალკევებასა (OU) და დამოუკიდებელი სისტემის ოპერატორს შორის (ISO). 

1 კომპანიები, რომლებიც ჩართულნი არიან კონკურენტული (მიწოდება, გენერაცია) და ბუნებრივად მო-
ნოპოლიურ (ქსელის) საქმიანობის მართვაში ერთდროულად

„მესამე ენერგეტიკული პაკეტი,“ აგრეთვე, ინთვალისწინებს ინტეგრირებული საწარმოსგან 
განცალკევების მოთხოვნებს, გამანაწილებელი სისტემის ოპერატორების მიმართ, 
თუმცა ადგენს დამოუკიდებლობის უფრო ნაკლები ხარისხის ვალდებულებებს, ვიდრე 
გადამცემი სისტემის ოპერატორების შემთხვევაში. კერძოდ, გამანაწილებელი სისტემის 
ოპერატორებისათვის საკმარისია სამართლებრივი და ფუნქციური დამოუკიდებლობის 
უზრუნველყოფა. სამართლებრივ განცალკევებაში იგულისხმება ცალკე სამართლებრივი 
სუბიექტის ჩამოყალიბება, ხოლო ფუნქციური განცალკევება, მოიცავს ორგანიზაციულ 
და გადაწყვეტილების მიღების დამოუკიდებლობას. აღნიშნულის გათვალისიწნებით, 
სავალდებულოა მენეჯმენტის განცალკევება და გამანაწილებელი სისტემის ოპერატორის 
მართვაზე პასუხისმგებელი პირები ამავდროულად არ უნდა მონაწილეობდნენ იმ 
ინტეგრირებული საწარმოს კორპორატიულ სტრუქტურებში, რომლებიც, პირდაპირ ან 
არაპირდაპირ, პასუხისმგებელი არიან წარმოების, გადაცემის, მიწოდების ან/და ვაჭრობის 
ყოველდღიურ საქმიანობაზე. ამასთან, გამანაწილებელი სისტემის ოპერატორს უნდა 
გააჩნდეს ინტეგრირებული საწარმოსგან დამოუკიდებლად გადაწყვეტილების მიღების 
ეფექტიანი უფლება ისეთ აქტივებთან დაკავშირებით, რომლებიც საჭიროა გამანაწილებელი 
ქსელის ოპერირებისთვის, მოვლა-პატრონობისა და განვითარებისთვის, ამასთან, 
 სათანადო ადამიანური, ტექნიკური, მატერიალური და ფინანსური რესურსები.

2. დამოუკიდებელი მარეგულირებელი ორგანო

“მესამე ენერგეტიკული პაკეტის” ერთ-ერთ ქვაკუთხედს წარმოადგენს დამოუკიდებელი 
და ძლიერი მარეგულირებელი ორგანო, რომელიც განსაზღვრავს “თამაშის წესებს” 
მონოპოლიური და საბაზრო ენერგეტიკული საქმიანობების განმახორციელებელი 
საწარმოებისთვის და უზრუნველყოფს მათი შესრულების ზედამხედველობას. 

ენერგეტიკის დარგში მარეგულირებელი ორგანოს დამოუკიდებლობა წარმოადგენს 
მის უმნიშვნელოვანეს მახასიათებელს. მარეგულირებელი უნდა იყოს სამართლებრივად 
განცალკევებული და ფუნქციურად დამოუკიდებელი ნებისმიერი საჯარო თუ კერძო 
ორგანოსგან, მათ შორის, ქვეყნის მეთაურისგან, ცენტრალური თუ რეგიონალური 
მთავრობისგან. მარეგულირებელი ორგანო უნდა შეიქმნას მხოლოდ კანონის საფუძველზე, 
პარლამენტის მიერ და პასუხისმგებელი უნდა იყოს მხოლოდ მის წინაშე. მარეგულირებელმა 
თავისი უფლებამოსილებები და ვალდებულებები უნდა განახორციელოს მიუკერძოებლად 
და გამჭვირვალედ, ობიექტურ კრიტერიუმებსა და მეთოდოლოგიებზე დაყრდნობით. 

“მესამე ენერგეტიკული პაკეტის” თანახმად, მარეგულირებელი ორგანოს მმართველი 
ორგანოს წევრები უნდა გამოირჩეოდნენ კარგი რეპუტაციით, აკმაყოფილებდნენ 
კანონმდებლობით დადგენილ ეთიკისა და მიუკერძოებლობის მოთხოვნებს და არ უნდა 
ახორცილებდნენ პოლიტიკურ ან კომერციულ საქმიანობას. მმართველი ორგანოს 
წევრის თანამდებობაზე ყოფნის ვადა უნდა განისაზღვროს 5-დან 7 წლამდე, ხელახლა 
არჩევის მხოლოდ ერთი შესაძლებლობით. ამასთან, წევრების უფლებამოსილების 
შეწყვეტის საფუძვლები ნათლად უნდა განისაზღვროს კანონით და შემოიფარგლოს ისეთი 
გარემოებებით, როგორიცაა დამოუკიდებლობასა და მიუკერძოებლობის მოთხოვნათა 
დარღვევა. “მესამე ენერგეტიკული პაკეტი,” ასევე, მოითხოვს როტაციის სქემის დანერგვას, 
რაც გულისხმობს, რომ უფლებამოსილების ვადის ამოწურვის თარიღი არ უნდა იყოს 
ერთნაირი მმართველი ორგანოს ყველა წევრისთვის. 

დამოუკიდებლობის მაღალი დონე უნდა გააჩნდეს, როგორც მარეგულირებელი 
ორგანოს მმართველ ორგანოს, ისე მის აპარატის წევრებს. მარეგულირებელი ორგანო 
უნდა იყოს თავისუფალი და დამოუკიდებელი აპარატის დაკომპლექტებისას და მართვისას. 
დაუშვებელია, მმართველი ორგანოს ან აპარატის წევრმა ამავდროულად დაიკავოს რაიმე 
თანამდებობა ელექტროენერგეტიკულ ან ბუნებრივი გაზის საწრმოში, ფლობდეს აქციებს 
ან წილს, ან გააჩნდეს მათ მიმართ რაიმე დაკავშირებული ინტერესი. კანონმდებლობით, 
აგრეთვე, უნდა აიკრძალოს და სანქციები დაწესდეს ნებისმიერი საჯარო თუ კერძო ორგანოს 
მიერ მარეგულირებელი ორგანოს მმართველი ორგანოს ან აპარატის წევრის საქმიანობაზე 
ზემოქმედების მოხდენის ნებისმიერ მცდელობაზე. 

პოლიტიკურ დამოუკიდებლობასთან ერთად, მარეგულირებელი, ასევე, უნდა იყოს 
ფინანსურად დამოუკიდებელი, რაც გულისხმობს ცალკე ბიუჯეტსა და უფლებამოსილებების 
ეფექტიანად განხორციელებისათვის საჭირო, ადეკვატურ ფინანსურ რესურსებს. საუკეთესო 
პრაქტიკის შესაბამისად, მარეგულირებლის ბიუჯეტის ფორმირების წყაროს უნდა 
წარმოადგენდეს რეგულირების საფასური. 

მარეგულირებელი ორგანოს დამოუკიდებლობის ხარისხი განისაზღვრება მისი 
უფლებამოსილებითა და შესაძლებლობით, თავისუფლად მიიღოს რეგულირებული 
საწარმოებისა და მომხმარებლებისთვის სავალდებულო გადაწყვეტილებები. 
მარეგულირებლის გადაწყვეტილების გადახედვა დასაშვებია მხოლოდ სასამართლოს 
მიერ. ამასთან, მარეგულირებელს უნდა გააჩნდეს ეფექტიანი, პროპორციული და მომავალი 
დარღვევის ჩადენის თავიდან არიდებაზე ორიენტირებული ჯარიმების დაკისრების 
უფლებამოსილება. გარდა ამისა, მარეგულირებელ ორგანოს უნდა ჰქონდეს ეფექტიანი 
უფლებამოსილება, მოსთხოვოს რეგულირებულ საწარმოებს მათ საქმიანობასთან 
დაკავშირებული ნებისმიერი ინფორმაციის წარდგენა. 

“მესამე ენერგეტიკული პაკეტის“ მიხედვით, ევროკავშირის სხვადასხვა ქვეყნების 
მარეგულირებელმა ორგანოებმა უნდა ითანამშრომლონ ერთმანეთთან კონკურენციის, 
ბაზრის გახსნისა და ეფექტიანი და უსაფრთხო ენერგოსისტემის განვითარების მიზნით.

3. ღია და სამართლიანი საცალო ბაზრები

ღია და სამართლიანი ენერგეტიკული ბაზრები „მესამე ენერგეტიკული პაკეტის“ მთავარ 
ამოცანას წარმოადგენს, რათა დაიცვას მომხმარებლების ინტერესები და სარგებელი. 
საცალო ბაზარზე კონკურენციის ხელშეწყობისთვის აუცილებელია მომხმარებლებს 
ჰქონდეთ სხვადასხვა მიმწოდებელს შორის არჩევანის თავისუფლება. ამ მიზნით, “მესამე 
ენერგეტიკული პაკეტი“ განსაზღვრავს შესაბამის წესებს მომხმარებლების უფლებების 
დაცვის შესახებ, რაც იძლევა საცალო ბაზრებზე მიმწოდებლების არჩევის ან შეცვლის 
შესაძლებლობას, დამატებითი ხარჯის/ჯარიმის გარეშე, აგრეთვე, ენერგომოხმარების 
შესახებ ინფორმაციის მიღებისა და დავების სწრაფად და იაფად მოგვარების საშუალებას, 
ასეთის არსებობის შემთხვევაში. 

არჩევანის თავისუფლება გულისხმობს ბაზარზე მიმწოდებლის, როგორც ცალკე 
ინსტიტუტის არსებობას, რათა მომხმარებლებმა მიწოდების მომსახურება მიიღონ ბუნებრივად 
მონოპოლიური (გამანაწილებელი კომპანიების) საქმიანობისგან დამოუკიდებლად.

გარდა ამისა, აუცილებელია ინფორმაციისა და მონაცემების ღიაობა და გამჭვირვალობა, 
რათა მომხმარებლებს ჰქონდეთ წვდომა ინფორმაციაზე საკუთარი ენერგომოხმარების 
ზუსტი აღრიცხვის შესახებ და ამ ინფორმაციაზე დაყრდნობით შეაფასონ მომსახურების 

ხარისხი და საჭიროების შემთხვევაში, უფასოდ შეცვალონ მიმწოდებელი, აგრეთვე, 
იფიქრონ ენერგიის მოხმარების შემცირებაზე.

ევროკავშირის მოთხოვნებით, მომხმარებლებს უფლება აქვთ მიიღონ ხარისხიანი 
ენერგია და მომსახურება ოპტიმალურ ფასად, რისთვისაც საჭიროა იცოდნენ, რამდენ 
ენერგიას მოიხმარენ, რამდენს იხდიან და რა მომსახურებაში; არიან თუ არა სუბსიდირების 
ობიექტი და ოპტიმალურია თუ არა ენერგოკომპანიების მიერ ჩადებული ინვესტიციები, 
რომელთა ანაზღაურებაც მათ უწევთ შესაბამისად დადგენილი ტარიფით. ამ ინფორმაციის 
ხელმისაწვდომობა არის წინაპირობა, რომ მომხმარებლებმა (როგორც საყოფაცხოვრებო, 
ასევე, კერძო სექტორში) ეფექტიანად დაიცვან თავიანთი ინტერესები.

1.2 საჯარო მომსახურების ვალდებულება

გავრცელებული მოსაზრების თანახმად, კონკურენტული ბაზრის შექმნა თავისთავად 
უზრუნველყოფს მომხმარებლების მიერ სათანადო ხარისხის მომსახურების მიღებას. 
მიუხედავად ამისა, პრაქტიკაში, ბაზრის განვითარების ადრეულ ეტაპებზე ან 
კონცენტრირებული საბითუმო ბაზრის არსებობისას, ჩნდება სახელმწიფოს მიერ გარკვეული 
ზომების მიღების საჭიროება, გარკვეული საჯარო ინტერესების დაცვის მიზნით.

 აღნიშნულის გათვალისწინებით, ენერგეტიკული ბაზრების ლიბერალიზაციის პროცესში 
საბოლოო მომხმარებლებისა და ენერგეტიკულ უსაფრთხოებასთან დაკავშირებული 
ინტერესების დაცვის მიზნით, “მესამე ენერგეტიკული პაკეტი” უფლებას აძლევს 
სახელმწიფოებს, გამოიყენოს სპეციალური მექანიზმი - ე.წ. საჯარო მომსახურების 
ვალდებულების დაკისრების უფლება - ან/და დაადგინოს რეგულირებული პირობები  
საბაზრო საქმიანობებისთვის, მათ შორის, პროდუქტის ფასი. აღნიშნული მექანიზმი 
გამოიყენება იმ შემთხვევებში, როდესაც სახელმწიფოს ჩარევის გარეშე, არსებობს 
საზოგადოების მიერ სარგებლის (მომსახურების) მიუღებლობის, ან არასათანადო ხარისხით 
მიღების საფრთხე.

 „ენერგეტიკისა და წყალმომარაგების შესახებ“ საქართველოს კანონის პროექტის 
თანახმად, საჯარო მომსახურების ვალდებულება, საერთო ეკონომიკური ინტერესიდან 
გამომდინარე, შესაძლოა, დაეკისროს ელექტროენერგიისა და ბუნებრივი გაზის სფეროში 
მოქმედ საწარმოებს. საჯარო მომსახურების ვალდებულების დაკისრების მიზანი შეიძლება 
იყოს უსაფრთხოების, მათ შორის, მიწოდების უსაფრთხოების, მიწოდების უწყვეტობის, 
სათანადო ხარისხისა და ფასის, ასევე, გარემოს დაცვის, მათ შორის, ენერგოეფექტიანობის, 
განახლებადი ენერგიის წყაროებიდან ენერგიის წარმოებისა და კლიმატის დაცვის 
უზრუნველყოფა.

ფასების რეგულირება მთავარი დამაბრკოლებელია ბაზარზე ახალი მოთამაშეების 
გაჩენისათვის, რაც, თავის მხრივ, უარყოფითად აისახება კონკურენციასა და 
სამომხმარებლო ფასებზე. ვინაიდან საჯარო მომსახურების ვალდებულება ითვალისწინებს 
ჩარევას ბაზრის ფუნქციონირებაში, იგი გამოიყენება მხოლოდ გამონაკლის შემთხვევაში, 
როგორც გარდამავალი, დროში შეზღუდული, ღონისძიება და ექვემდებარება რეგულარულ 
გადახედვას. 

საჯარო მომსახურების ვალდებულება არ უნდა სცდებოდეს იმ საზღვრებს, რომელიც 
აუცილებელია დასახული მიზნის მისაღწევად. ამასთან, ვალდებულება უნდა იყოს ნათლად 
განსაზღვრული, გამჭვირვალედ დაკისრებული, არადისკრიმინაციული საწარმოების 

მიმართ, და გადამოწმებადი. ეს უკანასკნელი კრიტერიუმი გულისხმობს, რომ სახელმწიფომ 
უნდა აირჩიოს საბაზრო ურთიერთობაში ისეთი სახის ჩარევა, რომელიც ყველაზე ნაკლებად 
გამოიწვევს კონკურენციის შეზღუდვას და პროპორციული იქნება დასახულ მიზნებთან 
მიმართებით. 

გამომდინარე იქიდან, რომ საჯარო მომსახურების ვალდებულება, ხშირ შემთხვევაში, 
საწარმოსთვის წარმოადგენს ტვირთს, რომელსაც იგი საკუთარი სურვილით არ აიღებდა, 
“მესამე ენერგეტიკული პაკეტი“ უფლებას აძლევს სახელმწიფოებს, საწარმოებისთვის 
უზრუნველყონ ფინანსური გარანტიების ან ექსკლუზიური უფლებების მინიჭება, სახელმწიფო 
დახმარების (მათ შორის, სუბსიდირების) ან მარეგულირებელი კომისიისმიერ დადგენილი 
ტარიფების მეშვეობით. 

“ენერგეტიკული გაერთიანების დამფუძნებელი ხელშეკრულებით” გათვალისწინებული 
სახელმწიფო დახმარების მარეგულირებელი ნორმები, შესაძლოა გავრცელდეს საჯარო 
მომსახურების ვალდებულებასთან დაკავშირებით დადგენილ კომპენსაციაზე, თუ იგი 
არ იქნება საწარმოზე დაკისრებული ვალდებულების პროპორციული.1 იმ შემთხვევაში, 
თუ საჯარო მომსახურების ვალდებულება არ არის ტენდერის მეშვეობით დაკისრებული, 
პროპორციულობა, როგორც წესი, ფასდება მსგავსი საწარმოებისთვის, მსგავსი 
მომსახურების გაწევისთვის დაკავშირებულ ხარჯებთან მიმართებით.

„ენერგეტიკისა და წყალმომარაგების შესახებ“ საქართველოს კანონის პროექტის 
თანახმად, საწარმოზე „საჯარო მომსახურების ვალდებულების“ დაკისრება განეკუთვნება 
საქართველოს მთავრობის უფლებამოსილებას. ამასთან, აუცილებელია, მთავრობამ 
უზრუნველყოს წინასწარი კონსულტაციები სახელმწიფოს კომპეტენტურ ორგანოებთან, 
კომისიასთან და „ენერგეტიკული გაერთიანების“ სამდივნოსთან. სახელმწიფო ვალდებულია, 
აცნობოს „ენერგეტიკული გაერთიანების“ სამდივნოს დაკისრებული „საჯარო მომსახურების 
ვალდებულების“ თაობაზე.

„მესამე ენერგეტიკული პაკეტი” უშუალოდ ითვალისწინებს სამი სახის „საჯარო 
მომსახურების ვალდებულებას”, რომელიც პრაქტიკაში ყველაზე ხშირად გამოიყენება. 
ასეთია უნივერსალური მომსახურება, ბუნებრივი გაზის მიწოდება საჯარო მომსახურების 
სახით და ბოლო იმედის მიწოდება. 

• უნივერსალური მომსახურება და ბუნებრივი გაზის მიწოდება საჯარო მომსახურების 
სახით

უნივერსალური მომსახურება წარმოადგენს „საჯარო მომსახურების ვალდებულების“ 
ერთ-ერთ სახეს და მიზნად ისახავს ელექტროენერგიის მიწოდებას სათანადო ხარისხითა 
და ხელმისაწვდომ ფასად საყოფაცხოვრებო მომხმარებლებისთვის, და, საჭიროების 
შემთხვევაში, ასევე, მცირე ბიზნესისთვის. 

1  „ენერგეტიკული გაერთიანების დამფუძნებელ ხელშეკრულებასთან საქართველოს შეერთების 
შესახებ“ ოქმის თანახმად, ხელშეკრულებით გათვალისწინებული შემთხვევების გარდა, ერთიან ბაზართან 
შეუთავსებლად მიიჩნევა წევრი ქვეყნების მიერ ან საჯარო რესურსების მეშვეობით გაცემული ნებისმიერი სახის 
დახმარება, რომელიც ცალკეული საწარმოსთვის ან ცალკეული პროდუქტის წარმოებისთვის უპირატესობის 
მინიჭების გზით, ამახინჯებს, ან ქმნის კონკურენციის დამახინჯების საფრთხეს იმდენად, რამდენადაც 
აღნიშნული გავლენას ახდენს წევრ ქვეყნებს შორის ვაჭრობაზე. 

„ენერგეტიკისა და წყალმომარაგების შესახებ“ კანონპროექტის თანახმად, უნივერსალური 
მომსახურების მიწოდების ფასი, შესაძლებელია, განისაზღვროს კომისიის მიერ. ასეთ 
შემთხვევაში, კომისიამ უნდა დაასაბუთოს ფასის დადგენის აუცილებლობა და შეიმუშავოს 
რეგულირების ეტაპობრივი გაუქმების გეგმა.

“მესამე ენერგეტიკული პაკეტი“ უნივერსალური მომსახურებას ითვალისწინებს 
მხოლოდ ელექტროენერგეტიკული სექტორისთვის. ბუნებრივი გაზის სექტორში საბოლოო 
მომხმარებლებისათვის ფასების რეგულირების შესაძლებლობა განსაზღვრულია „საჯარო 
მომსახურების ვალდებულების“ ფარგლებში, რომლის მიხედვით, ბუნებრივი გაზის 
საყოფაცხოვრებო მომხმარებლებისა და მცირე ზომის საწარმოებისთვის მიწოდება 
ხორციელდება რეგულირებული პირობებით. 

„ენერგეტიკისა და წყალმომარაგების შესახებ“ კანონპროექტის თანახმად, საქართველოს 
მთავრობამ უნივერსალური მომსახურების მიმწოდებლის განსაზღვრა უნდა უზრუნველყოს 
კანონის ამოქმედებიდან 9 თვის ვადაში, ხოლო ბუნებრივი გაზის საჯარო მომსახურების 
სახით მიმწოდებლის ავტორიზაცია - 21 თვის ვადაში.

• ბოლო იმედის მიწოდება

ბოლო იმედის მიწოდება წარმოადგენს იმ მომხმარებლების დაცვის მექანიზმს, 
რომლებმაც, გარკვეული გარემოებებიდან გამომდინარე, ვერ აირჩიეს, ან დაკარგეს 
ელექტროენერგიის ან ბუნებრივი გაზის მიმწოდებელი და ითვალისწინებს ასეთი პირების 
ავტომატურ (მოთხოვნის წარდგენის გარეშე) მომარაგებას არა უმეტეს სამი თვის ვადით.

ბოლო იმედის მიწოდების წესები და ფასი რეგულირდება კომისიის მიერ. 
კანონპროექტის თანახმად, ბოლო იმედის მიწოდების ფასი უნდა იყოს უფრო მაღალი, 
ვიდრე ელექტროენერგიის ან ბუნებრივი გაზის საშუალო საბაზრო ფასი. აღნიშნულის 
მიზანია მომხმარებლის „იძულება“, იყოს უფრო პროაქტიული და დროულად აირჩიოს 
ბაზარზე მისთვის სასურველი მიმწოდებელი. 

„ენერგეტიკისა და წყალმომარაგების შესახებ“ კანონპროექტის თანახმად, საქართველოს 
მთავრობამ ელექტროენერგეტიკულ სექტორში ბოლო ალტერნატივის მიმწოდებლის 
განსაზღვრა უნდა უზრუნველყოს კანონის ამოქმედებიდან 9 თვის ვადაში, ხოლო ბუნებრივი 
გაზის სექტორში - 21 თვის ვადაში.

• მოწყვლადი მომხმარებლების დაცვა

მოწყვლადი მომხმარებლების დაცვა წარმოადგენს „ენერგეტიკული გაერთიანების“ 
წევრი ქვეყნების ერთ-ერთ მნიშვნელოვან ვალდებულებას. “მესამე ენერგეტიკული 
პაკეტი“ არ ითვალისწინებს „მოწყვლადი მომხმარებლის“ განმარტებას და ავალდებულებს 
სახელმწიფოებს, თავად დაადგინონ ასეთი პირების განსაზღვრის კრიტერიუმები. ამასთან, 
წევრ ქვეყნებს უფლება აქვთ, „მოწყვლადი მომხმარებლის“ კონცეფცია დაუკავშირონ 
ენერგეტიკულ სიღარიბეს და დაადგინონ კრიტიკულ პერიოდებში ასეთი მომხმარებლების 
ქსელიდან გამორთვის აკრძალვა.

მომხმარებელთა ჯგუფებს შორის ჯვარედინი სუბსიდირების თავიდან აცილების მიზნით, 
მნიშვნელოვანია, რომ სამომხმარებლო ფასების რეგულირება არ გამოიყენებოდეს 
მოწყვლადი მომხმარებლების დაცვის მექანიზმის სახით. სწორედ ამიტომ, მოწყვლადი 
მომხმარებლების დაცვა უნდა განხორციელდეს სახელმწიფოს სოციალური პოლიტიკის 
ჭრილში.

„ენერგეტიკისა და წყალმომარაგების შესახებ“ საქართველოს კანონის პროექტის 
შესაბამისად, საქართველოს ოკუპირებული ტერიტორიებიდან დევნილთა, შრომის, 
ჯანმრთელობისა და სოციალური დაცვის სამინისტრო, ეკონოკისა და მდრგადი 
განვითარების სამინისტროსა და სხვა კომპეტენტურ ორგანოებთან თანამშრომლობით, 
კომისიასა და სხვა დაინტერესებულ მხარეებთან კონსულტაციის საფუძველზე, შეიმუშავებს 
დეტალურ პროგრამას, რომლითაც განისაზღვრება სოციალურად მოწყვლადი 
მომხმარებლის სტატუსი, უფლებები და ელექტროენერგიასა და ბუნებრივ გაზზე მოთხოვნის 
დაკმაყოფილების მიზნით, მათ დასაცავად გასატარებელი ღონისძიებები. პროგრამა 
მტკიცდება საქართველოს მთავრობის მიერ.

1.3 ტრანსსასაზღვრო თანამშრომლობა

ტრანსსასაზღრო თანამშრომლობა გადამწყვეტ როლს თამაშობს ევროკავშირის 
წევრი ქვეყნების ეროვნული ბაზრების ინტეგრირების კუთხით. ტრანსსასაზღვრო 
ვაჭრობის შესახებ ევროკომისიის რეგულაციები1 წარმოადგენს „მესამე ენერგეტიკული 
პაკეტის“ უმნიშვნელოვანეს ნაწილს, რომელთა ამოცანაა მეზობელ ქვეყნებს შორის 
ენერგოპროდუქტით საზღვართშორისი ვაჭრობის პროცესში ბარიერების მოხსნა. 
ამ მიზნით, აღნიშნული რეგულაციები აყალიბებს ერთიან მარეგულირებელ ჩარჩოს 
წევრი ქვეყნებისათვის ტრანსასაზღვრო ქსელზე დაშვების პირობების შესახებ, რაც 
მოიცავს: კოორდინირებულ და ჰარმონიზირებულ ტრანსსასაზღვრო წესებს სიმძლავრის 
განაწილების, საბალანსო და სარეზერვო მექანიზმების, ასევე, ქსელზე დაშვების სატარიფო 
მეთოდოლოგიას და ა.შ. 

„მესამე ენერგეტიკული პაკეტი“ ქმნის ელექტროენერგიის ევროპული ქსელების 
გადამცემი სისტემის ოპერატორების ორგანიზაციებს ბუნებრივი გაზისა (ENTSO-G) და 
ელექტროენერგიის სფეროებში (ENTSO-E)2, რომელთა დანიშნულებაა ტრანსსასაზღვრო 
ქსელების ოპტიმალური მართვა, რათა უზრუნველყონ ტრანსსასაზღვრო ქსელებისა და 
მილსადენების მეშვეობით, ელექტროენერგიისა და ბუნებრივი აირის შეუფერხებელი 
გადაცემა მეზობელ სისტემებს შორის. აღნიშნულიდან გამომდინარე, ევროკავშირის 
ქვეყნების გადამცემი სისტემის ოპერატორები ვალდებულნი არიან გაწევრიანდნენ მოცემულ 
ორგანიზაციებში და უზრუნველყონ ქსელის წესებისა და სახელმძღვანელო პრინციპების 
ეროვნულ დონეზე დანერგვა.

ევროკავშირის ქვეყნები ეროვნული ბაზრების ინტეგრირებას რეგიონალურ დონეზე 
მხოლოდ ამ რეგულაციების სრულფასოვანი შესრულებით აღწევენ, რაც მეზობელ სისტემებს 
შორის (ტექნიკური, სამართლებრივი) შეუსაბამობის მაქსიმალურ აღმოფხვრას ემსახურება 
და ხელს უწყობს ენერგოპროდუქტებით საზღვართშორის თავისუფალ ვაჭრობას. 

 „ენერგეტიკული გაერთიანების“ ხელშკრულების ფარგლებში, აღნიშნული რეგულაციების 
მოთხოვნები, მათ შორის, ევროკავშირის ქსელის წესები და სახელმძღვანელო პრინციპები3, 

1  რეგულაცია N 715/2009 (EC) ბუნებრივი აირის გადამცემ ქსელებზე დაშვების პირობების შესახებ) და 
რეგულაცია N 714/2009 (EC) (ელექტროენერგიის ტრანსსასაზღვრო გაცვლის სისტემებზე დაშვების პირობების 
შესახებ
2  ელექტროენერგიის ევროპუი ქსელების გადამცემი სისტემის ოპერატორების ორგანიზაცია (ENTSO-E) და 
ბუნებრივი გაზის ევროპული ქსელების გადამცემი სისტემის ოპერატორების ორგანიზაცია (ENSTO-G)
3  https://ec.europa.eu/energy/en/topics/markets-and-consumers/wholesale-market/electricity-network-codes

არ არის სრულად გადმოტანილი, ვინაიდან „ენერგეტიკული გაერთიანების“ ეროვნული 
ბაზრები ინტეგრირების საწყის ეტაპზე არიან. შესაბამისად, „ენერგეტიკული გაერთიანების“ 
ქვეყნების გადამცემი სისტემის ოპერატორებს არ ევალებათ ENTSO-E და ENTSO-G 
ორგანიზაციებში გაწევრიანება. 

საქართველოს „ენერგეტიკული გაერთიანების” 
დამფუძნებელ ხელშეკრულებასთან შეერთების ოქმით 
განსაზღვრული პირობები და ვადები ბუნებრივი გაზისა და 
ელექტროენერგეტიკის სფეროებში

2.

ბუნებრივი გაზისა და ელექტროენერგეტიკის სფეროში „ენერგეტიკული გაერთიანების“ 
დამფუძნებელ ხელშეკრულებასთან შეერთების ოქმით, „მესამე ენერგეტიკული პაკეტის“ 
ფარგლებში, განსაზღვრულია ორი დირექტივა ბუნებრივი გაზისა და ელექტროენერგიის შიგა 
ბაზრების ორგანიზების შესახებ და ორი რეგულაცია ბუნებრივი გაზისა და ელექტროენერგიის 
ტრანსსასაზღვრო ვაჭრობის შესახებ. გარდა ამისა, ოქმი მოიცავს მიწოდების უსაფრთხოების 
შესახებ ორ დირექტივას ბუნებრივი გაზისა და ელექტროენერგეტიკის სფეროებში.

იმის გათვალისწინებით, რომ საქართველო არის იზოლირებული ბაზარი, რომელსაც 
არ გააჩნია „ენერგეტიკული გაერთიანების“ ან/და ევროკავშირის წევრი ქვეყნების 
სისტემებთან დამაკავშირებელი ქსელი, საქართველო სრულად გათავისუფლებულია 
„მესამე ენერგეტიკული პაკეტის“ ტრანსასაზღვრო ვაჭრობის შესახებ რეგულაციების ((EC) 
N 715/2009, N 714/2009 (EC)) მოთხოვნების შესრულებისგან.. 

დირექტივებისა და რეგულაციების შესრულების პირობები ოქმის მიხედვით:

ბუნებრივი გაზის სექტორში

დირექტივა N 2009/73/EC ბუნებრივი აირის შიგა 
ბაზრისათვის საერთო წესების შესახებ, რომლითაც 
გაუქმდა დირექტივა N 2003/55/ EC 

2020 წლის 31 დეკემბრისთვის

რეგულაცია (EC) N 715/2009 ბუნებრივი აირის 
გადამცემ ქსელებზე დაშვების პირობების შესახებ, 
რომლითაც გაუქმდა რეგულაცია (EC) N 1775/2005 

2020 წლის 31 დეკემბრისთვის

ბაზრის გახსნა:

ევროკომისიის 2009/72/EC დირექტივისა და 2009/73/EC დირექტივის შესაბამისად, 
საქართველომ უნდა უზრუნველყოს უფლებამოსილი მომხმარებლები: 

- [31 დეკემბერი 2018] წლიდან, ყველა არასაყოფაცხოვრებო მომხმარებელი; და 
- [31 დეკემბერი 2019] წლიდან, ყველა მომხმარებელი.                                            

დეროგაცია: 

სამხრეთ კავკასიის მილსადენი და ჩრდილოეთ-სამხრეთის მაგისტრალური 
მილსადენი გათავისუფლებულია ევროკომისიის 2009/73/EC დირექტივისა და (EC) 
No 715/2009 რეგულაციის მოთხოვნების შესრულებისაგან 2026 წლის 31 აგვისტომდე, 
„ენერგეტიკული გაერთიანების“ ხელშეკრულების მოქმედების ვადის ამოწურვამდე. მათ 
შორის, ოქმი არ გავრცელდება საქართველოსა და აზერბაიჯანის რესპუბლიკას შორის 
მთავრობათაშორის შეთანხმებაზე, აღნიშნული სისტემის მეშვეობით, ბუნებრივი გაზის 
ტრანზიტის, ტრანსპორტირებისა და ვაჭრობის საქმიანობებზე. 

საქართველო გათავისუფლებულია საზღვართშორისი ვაჭრობის შესახებ (რეგულაცია 
No 715/2009 (EC)) დებულებების დანერგვისგან, სანამ იგი ფიზიკურად დაუკავშირდება 
„ენერგეტიკული გაერთიანების“, რომელიმე ხელშემკვრელი მხარის ან ევროკავშირის 
წევრი ქვეყნის ენერგეტიკულ ქსელს. 

ელექტროენერგეტიკის სექტორში

დირექტივა N2009/72/EC ელექტროენერგიის ში-
გა ბაზრისათვის საერთო წესების შესახებ, რომლითაც 
გაუქმდა დირექტივა N 2003/54/ EC 

2018 წლის 31 დეკემბრისთვის 

რეგულაცია N 714/2009 (EC) ელექტროენერგიის 
ტრანსსასაზღვრო გაცვლის სისტემებზე დაშვების 
პირობების შესახებ, რომლითაც გაუქმდა რეგულაცია 
(EC) N 1228/2003 

2018 წლის 31 დეკემბრისთვის 

ბაზრის გახსნა:

ევროკომისიის 2009/72/EC დირექტივისა და 2009/73/EC დირექტივის შესაბამისად, 
საქართველომ უნდა უზრუნველყოს უფლებამოსილი მომხმარებლები: 

- [31 დეკემბერი 2018] წლიდან, ყველა არასაყოფაცხოვრებო მომხმარებელი; და 

- [31 დეკემბერი 2019] წლიდან, ყველა მომხმარებელი.

დეროგაცია:

საზღვართშორისი ვაჭრობის შესახებ (რეგულაცია N 714/2009 (EC)) დებულებების 
დანერგვისგან საქართველო გათავისუფლებულია, სანამ იგი ფიზიკურად დაუკავშირდება 
„ენერგეტიკული გაერთიანების“, რომელიმე ხელშემკვრელი მხარის ან ევროკავშირის 
წევრი ქვეყნის ენერგეტიკულ ქსელს. 

მეზობელ ქვეყნებთან, რომლებიც არ არიან „ენერგეტიკული გაერთიანების“ 
ხელშემკვრელი მხარე ან ევროკავშირის წევრი ქვეყანა ვაჭრობასთან დაკავშირებული 
წესები და პრინციპები დარჩება ეროვნული კანონმდებლობის კომპეტენციის საგანი. 



nawili II

saqarTvelos energetikuli 

seqtoris mimoxilva

ელექტროენერგეტიკის სექტორი1.

საქართველოს ელექტროენერგეტიკული სექტორი შედგება ბაზრის სხვადასხვა 
მონაწილეებისგან: მწარმოებლები, მომხმარებლები, გამანაწილებლები, იმპორტიორები, 
ექსპორტიორები, მარეგულირებელი და პირდაპირ ან არაპირდაპირ ჩართული სხვადასხვა 
მონაწილეები, რომელთა უფლება-მოვალეობებს განსაზღვრავს საქართველოს კანონი 
„ელექტროენერგიისა და ბუნებრივი გაზის შესახებ“. კანონი, აგრეთვე, განსაზღვრავს სხვა 
პასუხისმგებლობებს, რეგულირების, სექტორის მართვისა და კომერციული საქმიანობის 
შესახებ. 

წარმოება

ქვეყანაში ელექრტოენერგიის გამომუშავების ორი ძირითადი წყაროა: 
ჰიდროელექტროსადგურები, რომლებიც ელექტროენერგიის ძირითადი წყაროა და 
თბოელექტროსადგურები, რომლებიც საიმედო მიწოდების უზრუნველყოფისთვის სისტემის 
გარანტირებული სიმძლავრის წყაროს წარმოადგენენ.

დღეისათვის საქართველოში 91 ელექტროენერგიის მწარმოებელია, საერთო დადგმული 
სიმძლავრით 4169.577 მგვტ. საქართველოს ორი უმსხვილესი ჰესი - ენგურჰესისა 
(1.300 მგვტ.) და ვარდნილჰესების კასკადი (220 მგვტ.) ჰესების მთლიანი გენერაციის 
თითქმის ნახევარზე მეტს ფარავს. ჰესების გარდა, საქართველოში მოქმედებს ხუთი 
თბოელექტროსადგური, საერთო სიმძლავრით 926.4 მგვტ. თბოელექტროსადგურების 
უმეტესობა ელექტროენერგიის წარმოებისთვის შედარებით იაფ, ე.წ. „სოციალურ გაზს“1 
იყენებს, მიუხედავად ამისა, ამ სადგურების მიერ წარმოებული ელექტროენერგია ჰესებთან 
შედარებით უფრო ძვირია. ყველაზე პატარა ტყიბულის თბოელექტროსადგური (13 მგვტ.) 
ერთადერთია, რომელიც ადგილობრივად წარმოებულ ქვანახშირს იყენებს. გარანტირებული 
სიმძლავრის წყაროებად მთავრობის მიერ განსაზღვრულია ხუთი თბოელექტროსადგური, 

1  „სოციალური გაზს” წარმოადგენს“ სამხრეთ კავკასიის მილსადენთან“ დაკავშირებული ხელშეკრულებე-
ბით, შეღავათიან პირობებში, მიღებული გაზი

რომლებიც სასიცოცხლო მნიშვნელობისაა ელექტროენერგეტიკული სისტემის საიმედო 
ფუნქციონირებისათვის. ზამთრის პერიოდში თბოელექტროსადგურების მიერ ქვეყანაში 
წარმოებული ელექტროენერგიის დაახლოებით ერთი მესამედი გამომუშავდება, ხოლო 
მეზობელი ქვეყნებიდან იმპორტირებული ელექტროენერგიის რაოდენობა უტოლდება 
ქვეყანაში წარმოებული ელექტროენერგიის 18-20 პროცენტს. გაზაფხულ-ზაფხულის 
პერიოდში თბოსადგურების გამომუშავება და იმპორტი მცირდება მინიმუმამდე.  
საქართველოს ენერგომოხმარების მიქსში შედარებით ახალი დანამატია ქარის 
ელექტროენერგია, რომელიც 2016 წელს შევიდა ექსპლუატაციაში, კერძოდ 20.7 მგვტ. 
სიმძლავრის ქართლის ქარის ელექტროსადგური.

ელექტროსადგურების უმრავლესობა პრივატიზებულია, თუმცა სახელმწიფო რჩება 
ქვეყნისთვის სტრატეგიული მნიშვნელობის ყველაზე დიდი ჰიდროელექტროსადგურების 
ენგურჰესისა და ვარდნილჰესის კასკადის მფლობელად. 

უხვი ჰიდროენერგეტიკული რესურსის გამო, საქართველოს ელექტროენერგიის 
წარმოების სექტორში დომინირებს ჰიდროენერგია. თუმცა, ჰესების სეზონურობაზე 
დამოკიდებულების გამო, ელექტროენერგიის წარმოება შეზღუდულია ზამთრის პერიოდში, 
ხოლო პიკს გაზაფხული-ზაფხულის პერიოდში აღწევს, როდესაც მდინარის წყლის ხარჯი 
დიდია. მეორე მხრივ, ელექტროენერგიის მოხმარება მცირდება იმავე პერიოდში, რაც ქმნის 
დისბალანსს მიწოდებასა და მოთხოვნას შორის. ზამთარში ელექტროენერგიის დეფიციტი 
კომპენსირდება თბოელექტროსადგურებით და ელექტროენერგიის იმპორტით. გაზაფხულ-
ზაფხულის პერიოდში ჭარბი ელექტროენერგია გადის ექსპორტზე. 

ელექტროენერგიის გენერაცია და მოხმარება (2014-2018 წლებში)

მოხმარებისა და გენერაციის მრუდები
(მგვტ.სთ)

15.00

10.00

5.00

0.00

მოხმარებაგენერაცია

2014 2015 2016 2017 2018

10.17 10.381
11.026

11.875
12.775

10.153 10.592 11.364 11.315 11.933

2018 წელს წარმოებული ელექტროენერგიის მოცულობამ 11.933 გვტ.სთ, ხოლო 
წმინდა მოხმარების მოცულობამ 12.775 გვტ.სთ. შეადგინა. ბოლო 5 წლის განმავლობაში 
ელექტროენერგიის წარმოების საშუალო წლიური ზრდა 4,15 პროცენტი, მოხმარების კი 5,8 
პროცენტია.

გადაცემა 

საქართველოში ელექტროენერგიის გადაცემას სამი ლიცენზიის მფლობელი კომპანია 
ახორციელებს: „საქართველოს სახელმწიფო ელექტროსისტემა” (სსე), „ენერგოტრანსი” და 
„გაერთიანებული ენერგეტიკული სისტემა საქრუსენერგო“. 

სსე-ს აქციები სახელმწიფო საკუთრებაში არსებული “საპარტნიორო ფონდის” 100 
პროცენტიან მფლობელობაშია, ხოლო მართვა სრულად გადაცემულია ეკონომიკისა და 
მდგრადი განვითარების სამინისტროსთვის. 

სსე, თავის მხრივ, ფლობს „ენერგოტრანსის“ აქციების 100 პროცენტს. რაც შეეხება 
საქრუსენერგოს, მისი აქციების 50 პროცენტი, ასევე, სახელმწიფო საკუთრებაშია, ხოლო 
დანარჩენი 50 პროცენტის წილის მფლობელია რუსეთის ფედერალური ქსელის ერთიანი 
ენერგოსისტემის კომპანია. 

„ელექტროენერგეტიკისა და ბუნებრივი გაზის შესახებ” საქართველოს კანონის 
შესაბამისად, სსე წარმოადგენს გადამცემი სისტემის ერთადერთ ოპერატორს და გადაცემის 
ლიცენზიატებთან გაფორმებული ხელშეკრულების საფუძველზე, ეკისრება საქართველოში 
არსებული გადამცემი ქსელების ოპერირებისა და განვითარების დაგეგმვის ფუნქცია. სსე, 
აგრეთვე, ფლობს დისპეტჩერიზაციის ლიცენზიას და ახორციელებს საქართველოს ერთიანი 
ელექტროენერგეტიკული სისტემის ტექნიკურ ადმინისტრირებას. 

საქრუსენერგო 1996 წელს დაარსდა საქართველოს მთავრობის მიერ რუსეთის 
„გაერთიანებული ენერგეტიკულ სისტემა“-თან თანამშრომლობით. კომპანიის ძირითადი 
ფუნქციაა საქართველოსა და რუსეთს შორის არსებული (500 კვ) გადამცემი ხაზებით 
სისტემებს შორის პარალელურ რეჟიმში მუშაობის უზრუნველყოფა. 

განაწილება და მიწოდება

ელექტროენერგიის განაწილება და მიწოდების საქმიანობა საქართველოში არ არის 
განცალკევებული საცალო ბაზრის დონეზე, რაც წარმოადგენს მნიშვნელოვან ბარიერს 
კონკურენტუნარიანი ელექტროენერგეტიკული ბაზრის განვითარებისათვის. საცალო 
მომხმარებელს ელექტროენერგიას გამანაწილებელი კომპანიები აწვდიან და არ აქვთ 
არჩევანის თავისუფლება, რომ შეცვალონ მიმწოდებელი. თუმცა, გამონაკლისი არსებობს, 
რომლის მიხედვით, ელექტროენერგიის შეძენა შესაძლებელია არარეგულირებულ ფასში 
პირდაპირ 13 მგვტ-მდე ელექტროსადგურებისგან, მაგრამ ორგანიზებული საბითუმო ბაზრის 
არ არსებობის გამო ეს პრაქტიკა იშვიათად გამოიყენება.

საქართველოში არსებობს ორი განაწილების ლიცენზიატი - სს „თელასი” და სს „ენერგო-
პრო ჯორჯია”.

„თელასი” ელექტროენერგიის მიწოდებას საცალო მომხმარებლებისათვის ახორციელებს 
თბილისში. მისი პრივატიზაცია 1998 წელს განხორციელდა. ამჟამად კომპანიის აქციების 
75.1 პროცენტი რუსეთის კომპანიის (RAO Nordic OY (INTER RAO Holdings BV), ხოლო 
24.5 პროცენტი სახელმწიფო (სს „საპარტნიორო ფონდის”) საკუთრებაშია.

„ენერგო-პრო ჯორჯია” არის ელექტროენერგიის ყველაზე მსხვილი გამანაწილებელი 
კერძო კომპანია, რომელიც ემსახურება 1 200 000 მილიონ მომხმარებელზე მეტ აბონენტს 
და ფარავს თბილისის გარდა, საქართველოს დანარჩენს ტერიტორიას. კომპანია, აგრეთვე, 
ფლობს და ამუშავებს 15 საშუალო და მცირე ზომის ჰიდროელექტროსადგურს საერთო 
ჯამური სიმძლავრით 469,25 მგვტ. 

ბაზრის ოპერატორი

სს „ელექტროენერგეტიკული სისტემის კომერციულმა ოპერატორმა” (ესკო) საქმიანობა 
2006 წელს დაიწყო, „ელექტროენერგეტიკისა და ბუნებრივი გაზის შესახებ” საქართველოს 
კანონში შესული ცვლილებების საფუძველზე. ამ კანონისა და „ელექტროენერგიის 
(სიმძლავრის) ბაზრის წესების” შესაბამისად, ესკო პასუხისმგებელია მთლიანი საბითუმო 

ბაზრის ანგარიშსწორებაზე, რომელიც ითვლის, ანგარიშსწორების პერიოდში, 
თითოეული ბაზრის მონაწილის მიერ ბაზარზე პირდაპირი ხელშეკრულებებით ნავაჭრი 
ელექტროენერგიის მოცულობებსა და საბითუმო ბაზარზე გაყიდული/შესყიდული  
საბალანსო ელექტროენერგიის მოცულობებსა და ფასს, რაც დღევანდელ საბითუმო  
ბაზარზე ელექტროენერგიის საორიენტაციო ფასის ნიშნულს (“reference price”) 
წარმოადგენს. ესკო, აგრეთვე, ექსკლუზიურად ვაჭრობს საბალანსო ელექტეოენერგიითა 
და გარანტირებული სიმძლავრით. ეს საქმიანობა არ წარმოადგენს ესკოს-თვის 
კომერციულ (მომგებიან) საქმიანობას. ქვეყნის სეზონური საჭიროების მიხედვით, ესკო, 
აგრეთვე, ახორციელებს ელექტროენერგიის იმპორტ/ექსპორტს და არის სახელმწიფოს 
მხრიდან ახლად აშენებული ელექტროსადგურების მიერ წარმოებული ელექტროენერგიის 
გარანტირებული შესყიდვის ხელშეკრულების მხარე. ესკო-ს საქმიანობაში, ასევე, შედის 
საბითუმო აღრიცხვის კვანძების შემოწმება, საბითუმო ვაჭრობის მონაწილეთა რეგისტრაცია 
და მონაცემთა ბაზების წარმოება და შენახვა. სს „საპარტნიორო ფონდი” ესკო-ს 100 
პროცენტის წილის მფლობელია და მართვის უფლებები გადაცემული აქვს საქართველოს 
ეკონომიკისა და მდგრადი განვითარების სამინისტროს.

ელექტროენერგეტიკული ბაზარი

არსებული კანონმდებლობით, საქართველოს ელექტროენერგეტიკული ბაზარი მოიცავს 
სამი სახის ბაზარს: 

1. პირდაპირი ხელშეკრულებების ბაზარი - საქართველოს საბითუმო ბაზარზე 
ელექტროენერგიით ვაჭრობა ხდება ორმხრივი ხელშეკრულებებით, ერთი მხრივ, 
მწარმოებლებსა და, მეორე მხრივ, გამანაწილებელ კომპანიებს, მცირე რაოდენობის 
დიდ მომხმარებლებსა და ექსპორტიორებს შორის. პირდაპირი კონტრაქტების 
უმეტესობა იდება გამანაწილებელ კომპანიებსა და ელექტროენერგიის მწარმოებლებს 
შორის. მხარეების მიერ დადებული ხელშეკრულებების პირობების შესრულების 
შესახებ ინფორმაციას აგროვებს ბაზრის ოპერატორი (ესკო), რომლის საფუძველზეც 
იგი განსაზღვრავს საბალანსო ბაზარზე გაყიდული/შესყიდული ელექტროენერგიის 
მოცულობებსა და ფასს.

საბითუმო ვაჭრობაში მონაწილეობის ნებისმიერი მსურველი უნდა 
დარეგისტრირდეს ბაზრის ოპერატორთან (ესკო). მოქმედი კანონმდებლობა 
განსაზღვრავს ელექტროენერგიის მოხმარების მინიმალურ ზღვარს, რომლის 
საფუძველზე „პირდაპირ მომხმარებლებს“1 შეუძლიათ საბითუმო ბაზარზე 
ელექტროენერგიის საკუთარი მოხმარებისთვის შეძენა, არარეგულირებულ 
პირობებში.

2. საბალანსო ბაზარი - ეს არის ბაზარი, რომელსაც სრულად მართავს ესკო, იმ 
მიზნით, რომ დააბალანსოს ფაქტიურ გამომუშავებას/მოხმარებასა და ორმხრივი 

1  ელექტროენერგიის პირდაპირი მომხმარებელი არის, მომხმარებელი:
ა) რომელიც საკუთარი საჭიროებისათვის ელექტროენერგიას (სიმძლავრეს) იღებს წარმოების, გადაცემის 

ან განაწილების ლიცენზიატ(ებ)ის, მცირე სიმძლავრის ელექტროსადგურების ან სხვა მომხმარებლის კუთვნილი 
ქსელ(ებ)იდან, მისი ქსელთან მიერთების წერტილებიდან ერთი მაინც მდებარეობს 35-110 კილოვოლტის ძაბვის 
ქსელზე, აღნიშნული ძაბვის ქსელ(ებ)ზე მდებარე მიწოდების წერტილ(ებ)იდან, ჯამურად, თვეში საშუალოდ 
მოიხმარს არანაკლებ 5 მილიონ კილოვატსაათ ელექტროენერგიას. ამასთანავე, მისი მოხმარების არანაკლებ 
90 პროცენტი მიღებული აქვს 35-110 კილოვოლტის ძაბვის ქსელზე მდებარე მიწოდების წერტილებიდან:

ბ) რომელიც საკუთარი საჭიროებისათვის ელექტროენერგიას (სიმძლავრეს) იღებს წარმოების 
ლიცენზიატ(ებ)ის ან მცირე სიმძლავრის ელექტროსადგურის კუთვნილი 6-10 კილოვოლტის ძაბვის ქსელ(ებ)
იდან და აღნიშნული მიწოდების წერტილ(ებ)იდან, ჯამურად, თვეში საშუალოდ მოიხმარს არანაკლებ 5 
მილიონ კილოვატსაათ ელექტროენერგიას. 

ყველა სხვა შემთხვევაში, ელექტროენერგიის პირდაპირ მომხმარებლად რეგისტრაცია არის არჩევითი. 

პირდაპირი ხელშეკრულებებით დაკონტრაქტებულ მოცულობებს შორის სხვაობა. 
ესკო მწარმოებლებისგან ყიდულობს დაუკონტრაქტებელ ელექტროენერგიას 
ფიქსირებულ ფასად და გადაყიდის საშუალო შეწონილ ფასში, მომხმარებლებსა და 
გამანაწილებელ კომპანიებზე (აღნიშნული არ წარმოადგენს ესკოს-თვის კომერციულ 
(მომგებიან) საქმიანობას). კერძოდ, საბალანსო ელექტროენერგიის ფასი ითვლება 
ესკო-ს მიერ ყოველთვიურად, იმპორტირებული ელექტროენერგიისა და სხვადასხვა 
შიგა მწარმოებლებისაგან შესყიდული საბალანსო ელექტროენერგიის მიქსის 
საშუალო შეწონილი ფასით. 2018 წელს საბალანსო ბაზარზე ელექტროენერგიის 
მოცულობამ 2 644 294 მგვტ/სთ, ხოლო საბალანსო ელექტროენერგიის საშუალო 
შეწონილი ფასი 12.9 თეთრი / კვტსთ შეადგინა.

3. გარანტირებული სიმძლავრის ბაზარი - გარანტირებული სიმძლავრის წყაროებისთვის 
ფინანსური სტაბილურობისა და მთლიანად ქვეყნის ენერგოსისტემის სტაბილური 
ფუნქციონირების მიზნით, ესკო ესკლუზიურად ვაჭრობს გარანტირებული სიმძლავრით, 
მარეგულირებლის (სემეკის) მიერ დამტკიცებული სტანდარტული ხელშეკრულების 
საფუძველზე, ანუ არის აღნიშნული ბაზრის ე.წ. კომერციული ოპერატორი (აღნიშნული 
საქმიანობა, ასევე, არ წარმოადგენს ესკოს-თვის კომერციულ (მომგებიან) საქმიანობას). 
ესკო ასრულებს „გარანტის“ ფუნქციას წყაროების წინაშე, რომ ისინი გარანტირებულად 
მიიღებენ მათთვის განკუთვნილ თანხებს. თბოელექტროსადგურების გარანტირებული 
სიმძლავრის (გარანტირებული სიმძლავრის სიდიდესა და სავარაუდო გამოყენების 
დღეების რაოდენობას ადგენს საქართველოს მთავრობა) მყიდველები არიან 
განაწილების ლიცენზიატები, პირდაპირი მომხმარებლები და ექსპორტიორები.

დღეისათვის საბითუმო ბაზრის მონაწილეები არიან ელექტროენერგეტიკული ბაზრის 
ოპერატორი, დისპეტჩერიზაციის ლიცენზიატი და ე.წ. „კვალიფიციური საწარმოები“.1

ელექტროენერგეტიკული ბაზრის სქემა

პირდაპირი ხელშეკრულებები

იმპორტიორი

გენერაცია

მცირე ჰესები საცალო 
მომხმარებელი

განაწილება

პირდაპირი 
მომხმარებელი

ექსპორტიორი

ესკო

- პირდაპირი ხელშეკრულება

- საბალანსო ელექტროენერგია

ბ ა ნ კ ი

წყარო: ელექტროენერგეტიკული სისტემის კომერციული ოპერატორი (ესკო)

1  კვალიფიციურ საწარმოებია: ელექტროენერგიის წარმოებისა და დისტრიბუციის ლიცენზიატი, მცირე 
ჰესები, იმპორტიორები, ექსპორტიორები და პირდაპირი მომხმარებლები, რომლებიც აკმაყოფილებენ კვ. 
საწარმოებისთვის დადგენილ კრიტერიუმებს და უფლებამოსილნი არიან მიიღონ მონაწილეობა საბითუმო 
ვაჭრობაში

ტრანსსასაზღვრო ვაჭრობა

კავკასიის რეგიონში საქართველოს ხელსაყრელი ადგილმდებარეობიდან 
გამომდინარე, იგი წარმოადგენს აღმოსავლეთ-დასავლეთისა და სამხრეთ-აღმოსავლეთის 
ენერგომარშრუტების დამაკავშირებელი ხიდს, რომელსაც გააჩნია ელექტროენერგიის 
დამაკავშირებელი სისტემა რეგიონის ყველა მეზობელ ქვეყანასთან: აზერბაიჯანთან, 
სომხეთთან, რუსეთთან და თურქეთთან. 

საქართველოს ენერგოსისტემა სინქრონულ რეჟიმში მუშაობს რუსეთის ფედერაციისა 
და აზერბაიჯანის სისტემებთან, ხოლო ასინქრონულ რეჟიმშია თურქეთთან. პარალელური 
სინქრონული რეჟიმი აუცილებელია ენერგოსისტემის, სიხშირის რეგულირებისა და 
მიწოდების დონის გარკვეული ხარისხის საიმედო ექსპლუატაციისათვის. 

მეზობელ ქვეყნებთან დამაკავშირებელი ელექტროგადამცემი ხაზები

არსებული მიმდინარე პროექტები

სომხეთთან
220კვ.ეგხ.(“ალავერდი”)
110კვ.ეგხ.( “ნინოწმინდა”)
110კვ.ეგხ.(“ლალვარი”)

500კვ ეგხ. 

აზერბაიჯანთან
330კვ. ეგხ.(“გარდაბანი”)
500კვ. ეგხ. (“მუხრანის ველი”)

თურქეთთან
220კვ. ეგხ. (“აჭარა”)
400კვ. ეგხ.(“მესხეთი”)

154კვ. ეგხ. (“ჭოროხი”)
400კვ. ეგხ.(“ტაო”)

რუსეთთან

500კვ. ეგხ.(“კავკასიონი”)
220კვ.ეგხ.(“სალხინო”)
110კვ. ეგხ.(“დარიალი”)
110კვ. ეგხ.(“ჯავა”)

500კვ. ეგხ.(“ყაზბეგი”)

ჰიდროგენერაციაზე დამოკიდებულების გამო, მიწოდებისა და მოთხოვნის სეზონური 
ცვლილებები მოითხოვს ზამთრის პერიოდში ელექტროენერგიის იმპორტს, ხოლო 
ზაფხულში, ჭარბი გენერაციის პირობებში, ექსპორტს, რის შედეგად, მეზობელ ქვეყნებთან 
ვაჭრობა ძირითადად სეზონურობით ხასიათდება.

ელექტროენერგიის იმპორტი და ექსპორტი არ ექვემდებარება ლიცენზირებას და 
ნებისმიერ პირს შეუძლია განახორციელოს, პირდაპირი შეთანხმებების საფუძველზე. 
იმპორტირებული ელექტროენერგიის ფასი ითვლება 2008 წლის ელექტროენერგიის 
ტარიფების შესახებ სემეკის 33-ე დადგენილებით განსაზღვრული მეთოდოლოგიის 
შესაბამისად, რომლის მიხედვით პრიორიტეტი ენიჭება იაფ ელექტროენერგიის იმპორტს. 

2018 წელს იმპორტირებული ელექტროენერგიის წილმა მთლიან მოხმარებაში 11 
პროცენტი შეადგინა, რომლის უმეტესი ნაწილი აზერბაიჯანიდან (1 230 089 044 კვტსთ) 
და რუსეთიდან (206 498 300 კვტსთ.) განხორციელდა. თურქეთიდან შემოსულმა 
ელექტროენერგიამ 64 400 926 კვტსთ. ხოლო სომხეთიდან მხოლოდ 7 834 586 კვტსთ. 
შეადგინა. 

იმპორტიორებისგან განსხვავებით, ექსპორტიორები საქართველოში თავისუფალი 
არიან ფასების რეგულირებისაგან, გარდა საბალანსო ელექტროენერგიის ექსპორტისას, 
რომლის დროს ექსპორტიორი ვალდებულია შეიძინოს ყველაზე ძვირადღირებული 
ელექტროენერგია ესკო-სგან.

იმის გათვალისწინებით, რომ თურქეთში საბითუმო ელექტროენერგიის ფასები მაღალია, 
თურქეთი ყველაზე მიმზიდველი ბაზარია საქართველოში წარმოებული ელექტროენერგიის 
ექსპორტისთვის. გარდა ამისა, თურქეთი ერთადერთი გეოგრაფიული დერეფანია 
საქართველოსთვის, რომელსაც პოტენციურად შეუძლია „ენერგეტიკული გაერთიანებისა“ 
და ევროკავშირის წევრი ქვეყნების ბაზრებთან საქართველოს ენერგეტიკული ბაზრის 
დაკავშირება. 

იმპორტ-ექსპორტის სტატისტიკა ქვეყნების მიხედვით (2014-2018 წლებში)

2018 წელს ექსპორტმა საქართველოში მთლიანი გენერაციის 4.6 პროცენტი შეადგინა, 
საიდანაც უმეტესი ნაწილი თურქეთის ბაზარზე (386 318 820 კვტსთ.) გავიდა. რუსეთში 
ელექტროენერგიის ექსპორტი 96 888 855 კვტსთ. ხოლო სომხეთში 82 317 264 კვტსთ. 
შეადგინა. ელექტროენერგიის ყველაზე მცირე რაოდენობის (23 114 414 კვტსთ.) ექსპორტი 
განხორციელდა აზერბაიჯანში. 

ბუნებრივი გაზის სექტორი2.

ბუნებრივი გაზი წარმოადგენს საქართველოში ყველაზე ფართოდ მოხმარებულ რესურსს, 
რომელსაც ქვეყნის ენერგეტიკულ ბალანსში უდიდესი წილი, 41.6 პროცენტი უკავია. 
ბუნებრივი გაზი გამოიყენება როგორც სამომხმარებლო, კომერციული და სატრანსპორტო 
მიზნებისთვის, ისე - ელქტროენერგიის საწარმოებლად. 

საქართველო მნიშვნელოვნად არის დამოკიდებული აზერბაიჯანის რესპუბლიკაზე, 
საიდანაც, სხვადასხვა ხელშეკრულებების საფუძველზე, ხორციელდება ბუნებრივი 
გაზის 90 პროცენტის იმპორტირება. გარდა ამისა, ბუნებრივი გაზის შედარებით მცირე 
მოცულობა შემოდის რუსეთის ფედერაციიდან, ხოლო უმნიშვნელო რაოდენობა იწარმოება 
ადგილობრივადაც. 

საქართველოში გაზის მიღება მიღების პუნქტების მიხედვით (მლნ. მ3)

ბუნებრივი გაზის მიღების პუნქტი 2016 2017 2018

 აზერბაიჯანი 1 321 1 200 1 105

 რუსეთი 122 135 39

 სომხეთი 19 0 15

სამხრეთ 
კავკასიის 
მილსადენი

დამატებითი და 
ოფციური

792 821 822

იმპორტი 0 180 296

ადგილობრივი მოპოვება 6  8 9

სულ 2 261 2 344 2 586

წყარო: საქართველოს ენერგეტიკისა და წყალმომარაგების  

მარეგულირებელი ეროვნული კომისია

ხელსაყრელი გეოგრაფიული მდებარეობა საშუალებას აძლევს საქართველოს, 
შეასრულოს სატრანზიტო დერეფნის როლი ბუნებრივი გაზის ჩრდილოეთიდან  
სამხრეთისკენ და დასავლეთიდან აღმოსავლეთისკენ ტრანსპორტირების მიზნით. 
საქართველოს ტერიტორიაზე არსებული მთავარი სატრანზიტო მილსადენებია  
ჩრდილოეთ-სამხრეთ კავკასიისა და სამხრეთ კავკასიის მილსადენები. 

ჩრდილოეთ-სამხრეთ კავკასიის მილსადენი უზრუნველყოფს ბუნებრივი გაზის 
ტრანსპორტირებას რუსეთის ფედერაციიდან სომხეთის რესპუბლიკაში. აღნიშნული 
მილსადენის მეშვეობით ტრანსპორტირებული გაზის საზღაურს, 2016 წლის ჩათვლით, 
საქართველო იღებდა ნატურით, ტრანსპორტირებული მოცულობის 10 პროცენტის სახით. 
2017 წელს, რუსული მხარის მოთხოვნით, შეთანხმება შეიცვალა და გაფორმდა ახალი, 
ორწლიანი ხელშეკრულება, რომლის თანახმად, საქართველო ტრანზიტის საფასურის 
ნაწილს მიიღებდა ნატურით, ხოლო ნაწილს - ფულადი სახით. 2019 წლის დასაწყისში 
ახალი შეთანხმება გაფორმდა საქართველოსა და რუსეთის ფედერაციას შორის, ტრანზიტის 
კომერციულ პირობებთან დაკავშირებით, რომლის პირობები და ფასი არ არის საჯაროდ 
ხელმისაწვდომი.

„სამხრეთ კავკასიის მილსადენის“ მეშვეობით, საქართველო უზრუნველყოფს 
აზერბაიჯანიდან თურქეთამდე ბუნებრივი გაზის ტრანზიტს. სანაცვლოდ, საქართველო 
იღებს ბუნებრივ გაზს ორი ძირითადი ხელშეკრულების მეშვეობით. ოფციური გაზის 
ხელშეკრულება, რომელიც ძალაშია 2067 წლამდე, უფლებას ანიჭებს სახელმწიფოს 
ყოველწლიურად შეისყიდოს მილსადენით ტრანსპორტირებული ბუნებრივი გაზის 
მოცულობის 5 პროცენტამდე ოდენობა.1 რაც შეეხება დამატებითი გაზის ხელშეკრულებას, 
იგი უფლებას აძლევს სახელმწიფოს, 2025 წლამდე, დამატებით შეისყიდოს 500 მლნ. კუბ. 

1  ერთი მლნ. კუბ. მ. ოფციური გაზის ფასი ხელშეკრულების ძალაში შესვლის დროისთვის განისაზღვრა 
50$-ით, ყოველწლიური 2 პროცენტიანი ზრდის პირობით.

მ. ბუნებრივი გაზი საბაზროზე უფრო დაბალ ფასად. სს „საქართველოს ნავთობისა და გაზის 
კორპორაციას“ სახელმწიფოს მიერ მინიჭებული აქვს ექსკლუზიური უფლება, შეისყიდოს 
სამხრეთ კავკასიის მილსადენით მიღებული გაზი.

ვინაიდან, კალენდარული წლის ჭრილში, ოფციური და დამატებითი გაზი საქართველოს 
მეტ-ნაკლებად თანაბარი რაოდენობით მიეწოდება, ხოლო ქვეყანაში ბუნებრივი გაზის 
მოხმარება მკვეთრად გამოხატული სეზონურობით ხასიათდება (მოხმარების 70-75 
პროცენტი ზამთრის პერიოდშია), სეზონური უბალანსობის თავიდან ასაცილებლად, სს 
„საქართველოს ნავთობისა და გაზის კორპორაციასა“ და აზერბაიჯანულ სახელმწიფო 
კომპანიას, „სოკარს“ შორის არსებობს 2030 წლამდე მოქმედი შეთანხმება, რომლის 
თანახმად, სამხრეთ კავკასიის მილსადენით მიღებულ ბუნებრივ გაზს სრულად შეისყიდის 
„სოკარის“ შვილობილი კომპანია. სანაცვლოდ, „სოკარი“ უზრუნველყოფს ზამთრის 
პერიოდში საჭირო რაოდენობის ბუნებრივი გაზის იმპორტს აზერბაიჯანიდან. ამასთან, 2016 
წელს მიღწეული მორიგი შეთანხმების თანახმად, „სოკარი“ ვალდებულია, საჭიროების 
შემთხვევაში, მოამარაგოს საქართველო დამატებით 500 მლნ. კუბ.მ. ბუნებრივი გაზით 
ზამთრის პერიოდში, საბაზროზე უფრო დაბალ ფასად.

ქვეყანაში ბუნებრივი გაზის მიწოდების უსაფრთხოების უზრუნველსაყოფად 
მიღებულმა სახელმწიფო ზომებმა განაპირობა ბუნებრივი გაზის სექტორში დღეს 
არსებული მაღალკონცენტრირებული ბაზრის ჩამოყალიბება. მიუხედავად ამისა, 
გასათვალისწინებელია ორი მნიშვნელოვანი პროექტი, რომლებმაც, შესაძლოა, 
მნიშვნელოვნად შეუწყოს ხელი კონკურენციის განვითარებას. ამ მხრივ, პირველ 
რიგში, უნდა აღნიშნოს ბუნებრივი გაზის საცავის პროექტი, რომელიც ხორციელდება სს 
„საქართველოს ნავთობისა და გაზის კორპორაციის“ მიერ, სამგორის სამხრეთი თაღის 
ნავთობის დაცლილ, დამუშავებულ საბადოზე. საქართველოში პირველი გაზსაცავის 
მშენებლობის დასრულება იგეგმება 2021 წლისთვის და მისი „სამუშაო“ მოცულობა 
დაახლოებით 210 მლნ. კუბ. მ იქნება. გაზსაცავი ხელს შეუწყობს ქვეყანაში ბუნებრივი 
გაზის მოხმარების სეზონური უბალანსობით გამოწვეული პრობლემების აღმოფხვრას და 
შექმნის საყოფაცხოვრებო მომხმარებლებისა და თბოსადგურების უწყვეტი მომარაგების 
გარანტიას. ამასთან, გაზსაცავი მნიშვნელოვან როლს შეასრულებს გადამცემი სისტემის 
ოპერატორის მიერ სისტემის ეფექტიან დაბალანსებაში და, მიმწოდებლებისათვის 
სათანადო სტიმულების შექმნის შემთხვევაში, შესაძლოა, საფუძველი ჩაუყაროს ბუნებრივი 
გაზის კონკურენტული ბაზრის განვითარებას.

რაც შეეხება მეორე პროექტს, იგი უკავშირდება შაჰ დენიზის საბადოს განვითარების მეორე 
ეტაპსა და სამხრეთ კავკასიის მილსადენის გაფართოების პროექტს, რომლის შედეგად, 
მილსადენის გამტარუნარიანობა 2022 წლამდე 8-დან 23 მლნ. კუბ.მ.-მდე გაიზრდება.1 
აღნიშნული პროექტის ფარგლებში, საქართველოში უკვე აშენდა ორი დამატებითი 
საკომპრესორო სადგური. გაფართოებული სამხრეთ კავკასიის მილსადენი თურქეთის 
საზღვართან შეუერთდება “ტრანსანატოლიური ბუნებრივი გაზის მილსადენს” (TANAP), 
რომელიც, თავის მხრივ, საბერძნეთის საზღვართან უერთდება “ტრანსადრიატიკულ 
მილსადენს” (TAP) და უზრუნველყოფს ბუნებრივი გაზის ტრანსპორტირებას ევროკავშირის 
წევრ ქვეყნებამდე.2 სამხრეთ კავკასიის მილსადენის გაფართოების პროექტის შედეგად, 

1 შაჰ დენიზი წარმოადგენს კასპიის ზღვაში მდებარე, აზერბაიჯანის ყველაზე დიდ ბუნებრივი გაზის საბადოს
2  ტრანსანატოლიური ბუნებრივი გაზის მილსადენი იწყება საქართველო-თურქეთის საზღვართან და მთავრდება 
თურქეთი-საბერძნეთის საზღვართან. იგი აკავშირებს სამხრეთ კავკასიურ მილსადენსა და ტრანსადრიატიკულ 
მილსადენს. რაც შეეხება ტრანსადრიატიკულ მილსადენს, იფი კვეთს ჩრდილოეთ საბერძნეთს, ალბანეთსა და 
ადრიატიკის ზღვას და სამხრეთ იტალიაში უერთდება იტალიის ბუნებრივი გაზის ქსელს.

საქართველოში მოწოდებული ბუნებრივი გაზის მოცულობა მნიშვნელოვნად გაიზრდება, 
რაც, აგრეთვე,ხელს შეუწყობს კონკურენტული ბაზრის განვითარებას.

ბუნებრივი გაზის ტრანსპორტირება

იმპორტირებული და ადგილობრივად წარმოებული ბუნებრივი გაზის გამანაწილებელ 
ქსელამდე და პირდაპირ მომხმარებლებამდე ტრანსპორტირებას, მაღალი წნევის 
მილსადენების მეშვეობით, უზრუნველყოფს სახელმწიფო საკუთრებაში არსებული 
ბუნებრივი გაზის ტრანსპორტირების ლიცენზიატი - შპს „საქართველოს გაზის 
ტრანსპორტირების კომპანია“. 

შპს „საქართველოს გაზის ტრანსპორტირების კომპანია“, იჯარის ხელშეკრულების 
საფუძველზე, ახორციელებს სს “საქართველოს ნავთობისა და გაზის კორპორაციის” 
კუთვნილი ბუნებრივი გაზის ტრანსპორტირების სისტემის ოპერირებას. სს “საქართველოს 
ნავთობისა და გაზის კორპორაციის” წილის 100 პროცენტს ფლობს სახელმწიფო, სს 
“საპარტნიორო ფონდის” მეშვეობით. როგორც სს “საქართველოს ნავთობისა და გაზის 
კორპორაციის”, ისე - შპს „საქართველოს გაზის ტრანსპორტირების კომპანიის“ მართვის 
უფლება გადაცემული აქვს საქართველოს ეკონომიკისა და მდგრადი განვითარების 
სამინისტროს.

ბუნებრივი გაზის ტრანსპორტირების სისტემას გააჩნია შვიდი მიღების პუნქტი, საიდანაც 
სამი ადგილობრივი მოპოვებიდან მიღების პუნქტია.

ბუნებრივი გაზის ტრანსპორტირების სისტემის მიღების პუნქტები

წყარო: საქართველოს ენერგეტიკისა და წყალმომარაგების  

მარეგულირებელი ეროვნული კომისია

მილსადენი გამტარუნარიანობა

1 „მოზდოკი-საგურამო“ 20 მლნ. მ³/დღე

2 „ყაზახი-საგურამო” 5 მლნ. მ³/დღე

3
„სამხრეთ კავკასიური 

მილსადენი“

საპროექტო გამტარუნარიანობა- 18 მლნ. 
მ³/დღე

საქართველოს ტრანსპორტირების 
სისტემაზე არსებული ერთდაერთი 
მიერთების წერტილის გამტარუნარიანობა - 
3,25 მლნ. მ³/დღე

4
ადგილობრივი მოპოვების

მიღების პუნქტები
დამოკიდებულია ბუნებრივი გაზის 

საშუალო დღიურ წარმოებაზე

5
სომხეთში გამავალი 

მაგისტრალური გაზსადენის 
რევერსული გაზსადენი

3,14 მლნ. მ³/დღე

ბუნებრივი გაზის განაწილება და მიწოდება

ელექტროენერგეტიკული სექტორისგან განსხვავებით, ბუნებრივი გაზის სექტორში 
კანონმდებლობა აცალკევებს განაწილებისა და მიწოდების საქმიანობას, თუმცა, დასაშვებია, 
რომ ერთი და იმავე საწარმო ორივე საქმიანობას ახორციელებდეს.

განაწილების ლიცენზიატების წილი ჯამურად განაწილებულ მოცულობაში (მლნ. მ3)

115

124

121

181

შპს "ყაზტრანსგაზ-თბილისი" სს "საქორგგაზი" შპს "სოკარჯორჯიაგაზი" სხვა

წყარო: საქართველოს ენერგეტიკისა და წყალმომარაგების  

მარეგულირებელი ეროვნული კომისია

2018 წლის მდგომარეობით, კომისიის მიერ გაცემული იყო ბუნებრივი გაზის 
განაწილების 26 ლიცენზია. არსებული ლიცენზიატებიდან სამმა ყველაზე მსხვილმა - შპს 
„სოკარ ჯორჯია გაზმა“, შპს „ყაზტრანსგაზ-თბილისმა“ და სს „საქორგგაზმა“ – კომპანიამ 
2018 წელს გაანაწილა ბუნებრივი გაზის საერთო განაწილებული მოცულობის 90 
პროცენტი. განაწილების ლიცენზიატების უმრავლესობა, ასევე, ახორციელებს მიწოდების 
საქმიანობასაც, ხოლო ექვსი ლიცენზიატის შემთხვევაში, 2018 წელს ქსელი გამოიყენებოდა 
ერთზე მეტი მიმწოდებლის მიერ. მიუხედავად ამისა, პრაქტიკაში მომხმარელების მიერ 
მიმწოდებლის შეცვლა არ ხორციელდება.

კომპანია „სოკარი“, დაკავშირებულ საწარმოებთან ერთად, წარმოადგენს ბუნებრივი 
გაზის როგორც საბითუმო, ისე საცალო ბაზრის მთავარ მონაწილეს და საქართველოში 
ყველაზე დიდი გამანაწილებელი ქსელის მფლობელს. 

2018 წელს, ბუნებრივი გაზის საცალო ბაზარზე საქმიანობას ახორციელებდა ბუნებრივი 
გაზის 31 მიმწოდებელი. საცალო ბაზარი იყოფა ე.წ. „სოციალურ“ და „კომერციულ“ 
სეგმენტებად. „სოციალურ სეგმენტს“, თბოსადგურებთან ერთად, შეადგენენ ის 
საყოფაცხოვრებო მომხარებლები, რომლებიც ბუნებრივ გაზს მოიხმარენ კომისიის მიერ 
დადგენილი ზღვრული ტარიფით. სწორედ „სოციალურ სეგმენტზე“ ნაწილდება ის „იაფი” 
გაზი, რომელსაც სახელმწიფო იღებს სამხრეთ კავკასიის მილსადენთან დაკავშირებული 
ხელშეკრულებებიდან.

რაც შეეხება „კომერციულ სეგმენტს“, მას მიეკუთვნებიან არასაყოფაცხოვრებო 
მომხმარებლები და ის საყოფაცხოვრებო მომხმარებლები, რომელთა გაზიფიცირება 2007 
წლის 1 სექტემბრის შემდგომ პერიოდში განხორციელდა (გარდა იმ საყოფაცხოვრებო 
მომხმარებლებისა, რომელთა მიმწოდებლებს, 2017 წლის 1 ივლისის შემდგომ, კომისიის 
მიერ დაუდგინდათ ბუნებრივი გაზის მიწოდების სამომხმარებლო ტარიფი). ბუნებრივი გაზის 
მიწოდება კომერციული სექტორისთვის დერეგულირებულია და განისაზღვრება მხარეთა 
შეთანხმებით, მიმწოდებლის მიერ საჯაროდ შეთავაზებული ფასის საფუძველზე.

საცალო ბაზარი, ნაწილობრივი დერეგულირებულის მიუხედავად, ხასიათდება მაღალი 
კონცენტრაციით, რადგან მისი დიდი წილი უჭირავთ დომინირებული მდგომარეობის მქონე 
საწარმოებს. ამასთან, მიუხედავად იმისა, რომ ფორმალურად მომხმარებლებს გააჩნიათ 
მიმწოდებლის შეცვლის უფლება, არ არსებობს სათანადო სტიმულები აღნიშნული უფლების 
გამოსაყენებლად.



nawili III

saqarTvelos mier `mesame 

energetikuli paketis~ 

mixedviT gasatarebeli 

RonisZiebebi 

ელექტროენერგეტიკის სექტორი1.

1.1 განცალკევება (“Unbundling”)

მიუხედავად იმისა, რომ დღევანდელი კანონმდებლობა ავალდებულებს ანგარიშების 
(შემოსავლების, ხარჯების, აქტივების, ვალდებულებების, ფინანსებისა და სააქციო 
კაპიტალის შესახებ) ცალკე წარმოებას იმ კომპანიებს, რომლებიც ფლობენ ერთზე მეტ 
ლიცენზიას ან ეწევიან სხვა კომერციულ საქმიანობას, ლიცენზირებულ საქმიანობასთან 
ერთად, საქართველოს კანონმდებლობა არ ითვალისწინებს გადამცემი და გამანაწილებელი 
სისტემის ოპერატორების განცალკევების მოთხოვნებს 2009/72/EC დირექტივის მიხედვით. 
აღნიშნულის გათვალისწინებით, განცალკევების პრინციპების დაცვის მიზნით, საქართველოს 
მოუწევს შემდეგი ღონისძიებების გატარება: 

	 განცალკევება სახელმწიფო დონეზე 

2009/72/EC დირექტივის მე-9 (6) მუხლი იძლევა ცალკეულ სახელმწიფო ორგანოებს 
შორის სამართლებრივი განმხოლოების შესაძლებლობას, რომლის საფუძველზე 
სახელმწიფოს დაქვემდებარების ქვეშ შესაძლოა დარჩეს ორივე: ქსელური (გადაცემა, 
განაწილება) და კონკურენტული (გენერაცია, მიწოდება) საქმიანობა, იმ პირობით, თუ ორივე 
სახის საქმიანობა ცალკეული სახელმწიფო ორგანოების პასუხისმგებლობასა და კონტროლს 
დაექვემდებარება. შესაბამისად, აღნიშნული დირექტივის მიხედვით, განცალკევება შეეხება 
ეკონომიკისა და მდგრადი განვითარების სამინისტროსა და საპარტნიორო ფონდს, 
რომლებიც ჩართულნი არიან ერთდროულად კომერციული და ქსელური საქმინობის 
მართვის ან/და ფლობის კუთხით. 



ნაწილი III. საქართველოს მიერ „მესამე ენერგეტიკული პაკეტის“  
მიხედვით გასატარებელი ღონისძიებები

30

ეკონომიკის სამინისტროსა და საპარტნიორო ფონდის ქვეშ არსებული კომპანიები

ეკონომიკის სამინისტრო
მართვის უფლებით

საპარტნიორო ფონდი 
წილის განმკარგავი

ენგურჰესი
ჰიდროელექტროსადგურები 

(გარდაბანი (49%), კასლეთი 
2(49%), ნენსკრაჰესი)

სახელმწიფო ელექტროსისტემა (სსე) 
სახელმწიფო 

ელექტროსისტემა (სსე) (100%)

„საქართველოს ნავთობისა და გაზის 
კორპორაცია“ (ჩართულია, როგორც მიწოდების 
საქმიანობაში, ასევე, „ენერგეტიკული განვითარების 
ფონდთან ერთად“ არის თბოელექტროსადგურებისა 
და ქარის სადგურის წილის განმკარგველი:

• შპს ქართლის ქარის ელექტროსადგური:
სს საქართველოს ენერგეტიკის განვითარების 
ფონდი - 50.1%
სს საქართველოს ნავთობისა და გაზის კორპორაცია 
- 49.9%

• შპს გარდაბნის თბოსადგური 
სს საქართველოს ნავთობისა და გაზის კორპორაცია 
- 50.908%
სს საპარტნიორო ფონდი - 49.092%

• შპს გარდაბნის თბოსადგური 2 სს საქართველოს 
ნავთობისა და გაზის კორპორაცია - 100%

საქართველოს ნავთობისა და 
გაზის კორპორაცია (100%)

ელექტროენერგეტიკულიბაზრის ოპერატორი 
(ესკო)

ელექტროენერგეტიკული 
ბაზრის ოპერატორი (ესკო)
(100%)

თელასი (თელასის საკონტროლო პაკეტის 
მფლობელი „ინტერ რაო“, აგრეთვე, ფლობს ჰესებს)

თელასი (24.5%)

საქრუსენერგო (50%)

გაზის ტრანსპორტირების კომპანია (100%)

	 განცალკევება გადამცემი სისტემის კომპანიების დონეზე

ელექტროენერგეტიკის სფეროში გადაცემის საქმიანობას აწარმოებს ლიცენზიის მქონე 
სამი კომპანია: სახელმწიფო ელექტროსისტემა (სსე), „გაერთიანებული ენერგოსისტემა 
საქრუსენერგო“, „ენერგოტრანსი“. 

სახელმწიფო განკარგავს სსე-ს 100 პროცენტის წილს, რომელიც, თავის მხრივ, ფლობს 
„ენერგოტრანსის“ 100 პროცენტს. სახელმწიფო, აგრეთვე, განკარგავს საქრუსენერგოს 

50 პროცენტ წილს, ხოლო დანარჩენ 50 პროცენტს ფლობს რუსული მხარე, „რუსეთის 
გაერთიანებული ენერგოსისტემის ფედერალური ქსელის კომპანია“. სსე, აგრეთვე, არის 
დისპეტჩერიზაციის ერთადერთი ლიცენზიის მფლობელი, რომელიც პასუხისმგებელია 
მთლიანი სისტემის ტექნიკურ მართვაზე.

„ენერგეტიკისა და წყალმომარაგების შესახებ” კანონპროექტის მიხედვით, საქართველომ 
არჩევანი უნდა გააკეთოს განმხოლოების ორ მოდელს - ქონებრივი განცალკევებასა (OU) 
და დამოუკიდებელი სისტემის ოპერატორს (ISO) - შორის. აღსანიშნავია, რომ ქვეყნის 
სიდიდისა და სისტემის ერთიანობიდან გამომდინარე, გადამცემი სისტემის ერთზე მეტი 
ოპერატორის არსებობის მიზანშეწონილობა ნაკლებად სავარაუდოა:

1. ქონებრივი განცალკევების (OU) შემთხვევაში, გავრცელებული პრაქტიკის შესაბამისად, 
სახელმწიფო ელექტროსისტემამ უნდა გაიაროს სერტიფიცირება, როგორც ერთიანი 
გადამცემი სისტემის ოპერატორმა. ამ მიზნით, სსე უნდა ფლობდეს „საქრუსენერგოს“ წილის 
საკონტროლო პაკეტს, რისთვისაც რუსულ კომპანიას მოუწევს წილის დათმობა, რათა სსე-მ 
შეძლოს მთლიანი ქსელის მართვა /კონტროლი (დისპეტჩერიზაცია), დამოუკიდებლად 
მიიღოს გადაწყვეტილებები ქსელის განვითარებისა (საინვესტიციო გეგმები) და მესამე 
მხარის ქსელზე დაშვების მიზნით. 

2. დამოუკიდებელი სისტემის ოპერატორის (ISO) მოდელის შემთხვევაში, უნდა 
დაინიშნოს სრულიად დამოუკიდებელი სისტემის ოპერატორი, რომელიც დამოუკიდებლად 
მიიღებს გადაწყვეტილებებს მთლიანი სისტემის მართვაზე. ამ შემთხვევაში, რუსეთის 
გაერთიანებული ენერგოსისტემის ფედერალური ქსელის კომპანიას არ მოუწევს წილის 
დათმობა, და, ისევე, როგორც სსე დარჩება ქსელის 50 პროცენტი წილის მფლობელად, 
ხოლო მართვა გადავა დამოუკიდებელი სისტემის ოპერატორის ქვეშ, რომელიც, აგრეთვე, 
იქნება პასუხისმგებელი სისტემის დისპეტჩერიზაციაზე, სსე-ს ნაცვლად.

„ენერგეტიკისა და წყალმომარაგების შესახებ” კანონპროექტის 158-ე მუხლის 
მიხედვით, გადამცემი სისტემის ოპერატორების განცალკევება ელექტროენერგეტიკის 
სფეროში, უნდა განხორციელდეს კანონის ამოქმედებიდან არაუგვიანეს 12 თვეში.

	 განცალკევება გამანაწილებელი კომპანიების დონეზე 

დღევანდელი კანონმდებლობა არ განსაზღვრავს მიმწოდებლის ინსტიტუტს 
ელექტროენერგეტიკულ ბაზარზე. ელექტროენერგეტიკის სფეროში მიწოდების საქმიანობას 
ეწევიან გამანაწილებელი კომპანიები, რაც მნიშვნელოვანი ბარიერია საცალო ბაზარზე 
კონკურენციის განვითარების თვალსაზრისით. საცალო მომხმარებლებს ელექტროენერგია 
მიეწოდებათ გამანაწილებელი („თელასი“, „ენერგო-პრო-ჯორჯია“) კომპანიებისგან და 
არ აქვთ შესაძლებლობა თავისუფლად შეცვალონ მიმწოდებელი ბაზარზე, რომელიც 
დამოუკიდებელია ქსელური საქმიანობის ინტერესებისგან. 

72/2009/EC დირექტივის მიხედვით, უნდა განხორცილდეს სს „თელასისა“ და სს „ენერგო-
პრო ჯორჯიას“ კომპანიების სამართლებრივი განცალკევება. გადამცემი კომპანიებისგან 
განსხვავებით, გამანაწილებელ კომპანიებს არ მოეთხოვებათ ქონებრივი განცალკევება. 
შესაბამისად, სამართლებრივი და ფუნქციური განცალკევება სრულიად საკმარისი იქნება 
განმხოლოების მიზნების მისაღწევად. აღნიშნულის გათვალისწინებით, „თელას“-ს და 
„ენერგო-პრო ჯორჯია“-ს შეუძლიათ დაარსონ შვილობილი კომპანიები, რომლებიც 

ქსელური საქმიანობისგან დამოუკიდებლად, განახორციელებენ ელექტროენერგიის 
მიწოდებას საცალო მომხმარებლებისათვის. 

ენერგეტიკისა და წყალმომარაგების შესახებ ახალი კანონპროექტის 
158-მუხლის მიხედვით, გამანაწილებელი სისტემის ოპერატორების განცალკევება 
ელექტროენერგეტიკის სფეროში უნდა განხორციელდეს კანონის ძალაში შესვლიდან 
არაუგვიანეს 12 თვეში.

1.2 ბაზრის ლიბერალიზაცია (ბაზრის ახალი მოდელი)

მთავრობისათვის ყველაზე რთულ ამოცანას საქართველოს ელექტროენერგეტიკული 
ბაზრის ლიბერალიზაცია წარმოადგენს. ბაზარზე კონკურენტულ პირობებში 
ენერგოპროდუქტებით ვაჭრობის შესაძლებობის შექმნის მიზნით, ენერგეტიკისა და 
წყალმომარაგების შესახებ ახალი კანონპროექტის 121-ე მუხლის მიხედვით, ეკონომიკის 
სამინისტრომ, კომისიასთან თანამშრომლობით, უნდა შეიმუშაოს ელექტროენერგეტიკული 
ბაზრის ახალი მოდელის კონცეფცია, რომელსაც ამტკიცებს საქართველოს მთავრობა. 

როგორც ზემოთ აღინიშნა, ელექტროენერგეტიკული ბაზრის მოდელის კონცეფციით უნდა 
დადგინდეს ელექტროენერგეტიკულ საწარმოებთან გაფორმებული ელექტროენერგიის 
გარანტირებული შესყიდვის შესახებ ხელშეკრულებებით (PPAs) გათვალისწინებული 
ვალდებულებების შესრულების მექანიზმი, სამიზნე მოდელზე გადასვლის ეტაპები და 
საქართველოს ოკუპირებულ ტერიტორიებზე ელექტროენერგიის მიწოდების სპეციალური 
მოთხოვნები. აღნიშნულიდან გამომდინარე, კონკურენტული ბაზრის ჩამოყალიბების 
მიზნით, სახელმწიფომ უნდა შეიმუშაოს დერეგულირების სტრატეგია, რაც განსაზღვრავს 
გენერაციისა და მიწოდების საქმიანობის სატარიფო რეჟიმისაგან, ანუ სახელმწიფოს 
მხრიდან ნებისმიერი ფორმით ჩარევისგან, გათავისუფლების პირობებს, რომ ყველა 
დაინტერესებულ მხარეს შეეძლოს დღით ადრე და საათობრივ ჭრილში, რეალურ საბაზრო 
ფასებში, ელექტროენერგიით ვაჭრობა.

როგორც ზემოთ აღინიშნა, „საჯარო მომსახურების ვალდებულების“ ფარგლებში, 
ბაზრის ლიბერალიზაციის პროცესში, სამომხმარებლო ტარიფის ზრდის კუთხით, მყისიერი 
ცვლილებების თავიდან აცილების მიზნით, სახელმწიფოს შეუძლია განსაზღვროს 
მომხმარებელთა კატეგორია (საყოფაცხოვრებო და მცირე ბიზნესი), რომლებიც 
დაექვემდებარებიან სატარიფო რეგულირებას, ამასთან საწარმოები, მათ შორის, გენერაციის 
ობიექტები, რომლებსაც დაეკისრებათ საჯარო მომსახურების ვალდებულება. აღნიშნული 
მოთხოვნების შესაბამისად, სახელმწიფომ უნდა დაადგინოს ფასების დერეგულირების 
პირობები, როგორც მომხმარებლების, ასევე, გენერაციის ობიექტებისათვის. კერძოდ, თუ 
რომელი მომხმარებლები და გენერაციის ობიექტები დარჩებიან, გარკვეული დროით, 
სატარიფო რეგულირების ქვეშ და რომლები გავლენ ღია ბაზარზე. 

 ბაზრის ახალი მოდელი მოითხოვს შემდეგი საკითხების გადაწყვეტას:

1. დერეგულირების სტრატეგია 

 | გენერაციის ტარიფები

საქართველოში მცირე (13 მგვტ.-დე სიმძლავრის) და 40 მვტ-მდე სიმძლავრის 
ჰესების გარდა, გენერაციის ტარიფები ფიქსირებულია კერძო საკუთრებაში არსებული 
ელექტროსადგურებისთვის და სრულად რეგულირდება სახელმწიფო მფლობელობაში 

არსებული ენგურისა და ვარდნილჰესების კასკადისათვის, რომლებიც უზრუნველყოფენ 
ელექტროენერგიის მთლიანი გენერაციის 40 პროცენტს. 

იმ მიზნით, რომ კონკურენციის შედეგად, მომხმარებელმა მიიღოს საბაზრო და 
გონივრული ფასები ელექტროენერგიაზე, საბითუმო (დღით ადრე და საათობრივი) 
ბაზარი უნდა იყოს მაქსიმალურად ლიკვიდური. ლიკვიდურობის წინაპირობაა 
ელექტროსადგურების რეგულირების რეჟიმისგან გათავისუფლება, რომ ყველა 
მწარმოებელს შეეძლოს ღია ბაზარზე თავისუფლად ვაჭრობა. 

საქართველოში ელექტროსადგურები დაყოფილია რეგულირებულ, 
ნაწილობრივ რეგულირებულ და დერეგულირებულ სადგურებად. სეზონური 
ჰიდროელექტროსადგურების ტარიფებს ადგენს სემეკი “დანახარჯები პლუს“ 
რეგულირების პრინციპით. სახელმწიფო მფლობელობაში არსებული ენგურისა და 
ვარდნილის კასკადის ჰიდროელექტროსადგურებზე დაწესებულია ფიქსირებული 
ტარიფები. ნაწილობრივად დერეგულირებულ ჰესებზე დაწესებულია ტარიფები 
ზედა ზღვრით. 13 მგვტ.-მდე ჰესებზე ტარიფები სრულად დერეგულირებულია. 
თბოელექტროსადგურებზე ორნაწილიანი (ელექტროგენერაციისა და გარანტირებული 
სიმძლავრის ღირებულება) ტარიფებია დაწესებული, რაც შედარებით ძვირი 
ელექტროგენერაციის წყაროა.

დღევანდელი კანონმდებლობით, რეგულირებულ ჰიდროელექტროსადგურებსა 
(ენგური და ვარდნილი) და თბოელექტროსადგურებს არ აქვთ უფლება გააფორმონ 
ორმხრივი ხელშეკრულებები პირდაპირ მომხმარებლებთან. ბაზრის წესების მიხედვით, 
ენგურისა და ვარდნილის ჰიდროელექტროსადგურების მიერ გამომუშავებული 
ელექტროენერგია პირდაპირ გამანაწილებელ კომპანიებზე და აფხაზეთის რეგიონზე 
ნაწილდება. ამასთან, თბოელექტროსადგურებიც, პირველ რიგში, აკმაყოფილებენ 
გამანაწილებელი კომპანიების მოხმარებას, ვინაიდან „სოციალური გაზით“ წარმოებული 
ელექტროენერგიით უნდა მოხდეს მოსახლეობის ელექტროენერგიის დეფიციტის 
შევსება. ელექტროენერგიის გაყიდვა ბაზრის ოპერატორზეც შესაძლებელია, თუ 
აღნიშნული ვალდებულებების შესრულების შემდგომ რჩება თავისუფალი სიმძლავრე. 
სხვა ჰესებს შეუძლიათ მიჰყიდონ ელექტროენერგია კვალიფიციურ მომხმარებლებს ან 
ბაზრის ოპერატორს (ესკო), ან გაიტანონ ექსპორტზე. მხოლოდ მცირე ჰიდროსადგურებს 
შეუძლიათ ელექტროენერგიის გაყიდვა საცალო მომხმარებლებზე. ყოველივე აღნიშნული 
ხელს უშლის საბითუმო ბაზარზე კონკურენციის განვითარებას მწარმოებლებსა და 
ენერგიის გამყიდველებს შორის. შესაბამისად, ელექტროენერგეტიკული ბაზრის ახალი 
მოდელის შემუშავებისას სახელმწიფომ უნდა შეიმუშაოს გენერაციის ტარიფების 
დერეგულირების სქემა, რაც განსაზღვრავს სამიზნე მოდელზე გადასვლის პირობებსა 
და ვადებს. 

 | ინვესტორებსა და მთავრობას შორის ელექტროენერგიის გარანტირებული 
შესყიდვის ხელშეკრულებები (PPAs)

ინვესტორებსა და მთავრობას შორის გაფორმებული ელექტროენერგიის 
გარანტირებული შესყიდვის ხელშეკრულებები (PPAs) ერთ-ერთი ყველაზე 
მნიშვნელოვანი განსახილველი საკითხია ბაზრის ლიბერალიზაციის კონტექსტში. 

ელექტროენერგიის გარანტირებული შესყიდვის ხელშეკრულებების (PPAs) 
მიხედვით, მთავრობა პასუხისმგებელია გარკვეული პერიოდით (ძირითადად ზამთრის 
პერიოდი - სექტემბერი-აპრილის ჩათვლით) და ფიქსირებულ ფასად შეისყიდოს 
ელექტროენერგია ინვესტორისგან. ხელშეკრულების ფასი და ვადა (10-დან 20 წლამდე) 

მთლიანად დამოკიდებულია მხარეებს შორის შეთანხმებაზე. კანონის თანახმად, 
ელექტროენერგიის გარანტირებულ შესყიდვაზე შეთანხმება ფორმდება საქართველოს 
მთავრობას, ბაზრის ოპერატორსა (ესკო) და ინვესტორს შორის, რომლის საფუძველზე 
ბაზრის ოპერატორი აფორმებს გარანტირებული ელექტროენერგიის შესყიდვის 
ხელშეკრულებას მწარმოებელთან. 

დღეისათვის ხელშეკრულებებით (PPAs) განსაზღვრული ელექტროენერგიის 
მაღალი ფასის ანაზღაურება ხდება საბოლოო მომხმარებლების მიერ, „დაბალფასიანი“  
გენერაციის, ანუ სახელმწიფოს მიერ რეგულირებული გენერაციის (მათ 
შორის, სახელმწიფო მფლობელობაში არსებული ენგურისა და ვარდნილის 
ჰიდროელექტროსადგურებისა და „სოციალურ გაზზე“ მომუშავე თბოსადგურების) 
ხარჯზე. 

ბაზრის ოპერატორი (ესკო), კონკრეტულ საანგარიშო პერიოდში, განსაზღვრავს 
იმპორტირებული, PPAs-ითა და ბაზრის ოპერატორზე ელექტროსადგურების (მათ 
შორის, თბოსადგურების, ენგურჰესისა და ვარდნილჰესის კასკადის) მიერ გაყიდული 
ელექტროენერგიის საშუალო შეწონილ ფასს, ხოლო საბოლოო მომხმარებლის ტარიფი 
განისაზღვრება გამანაწილებელი კომპანიების (რომლებიც პირდაპირ აწვდიან საბოლოო 
მომხმარებლებს ელექტროენერგიას) მიერ რეგულირებული გენერაციის წყაროებიდან, 
აგრეთვე, სხვა პირდაპირი  კონტრაქტების საფუძველზე შესყიდული ელექტროენერგიისა 
და ბაზრის ოპერატორისგან შესყიდული საბალანსო ელექტროენერგიის ფასების 
შეწონვით.

ბაზრის ლიბერალიზაციის პროცესში, ერთ-ერთი მნიშვნელოვანი საკითხი, ამ 
გრძელვადიანი ხელშეკრულებებით სახელმწიფოს მიერ აღებული ვალდებულებების 
შესრულებაა, ვინაიდან მსგავსი შეთანხმებები მნიშვნელოვნად აფერხებს კონკურენციას 
ბაზარზე. 

ამჟამად ინვესტორებსა და მთავრობას შორის ელექტროენერგიის გარანტირებული 
შესყიდვის ხელშეკრულებების რაოდენობა 100-ზე მეტია და მოქმედებს ექსპლუატაციის, 
მშენებლობის ან ტექნიკურ-ეკონომიკური კვლევის განვითარების ეტაპზე არსებული 
პროექტებისთვის. დღეისათვის აღნიშნული ხელშეკრულებებით გათვალისწინებული 
არსებული ელექტროენერგიის გენერაციის წყაროების წილი ქვეყნის ელექტროენერგიის 
მთლიან გენერაციაში 9 პროცენტს შეადგენს.

2018 წლის ელექტროენერგიის მოთხოვნის დაბალანსება

წყარო: ელექტროენერგეტიკული სისტემის კომერციული ოპერატორი (ესკო)

არსებული მოდელის ცვლილების შემთხვევაში გასათვალისწინებელი იქნება შემდეგი 
საკითხები: 

 – ელექტროენერგიაზე ფასების შესაძლო ზრდა

ბაზრის სრული დერეგულირების პირობებში, თუ ყველა მწარმოებელი (მათ 
შორის PPAs-ის მფლობელები) ღია ბაზარზე გავა, ამან შესაძლოა გამოიწვიოს 
ფასების ზრდა შედარებით დაბალფასიან გენერაციის წყაროებზეც (მაგ. ენგური და 
ვარდნილი), რადგანაც საბითუმო ბაზარზე ელექტროენერგიის ფასი სავარაუდოდ 
დაახლოებით PPAs-ით განსაზღვრული ფასების არეალში მოექცევა;

 – ინვესტორთან აღებული ვალდებულებების შესრულება, PPAs-თვის ახალი 
კომპენსაციის წყაროს განსაზღვრა 

ბაზრის ახალი მოდელის პირობებში, თუ ინვესტორები ღია ბაზარზე ვერ გაყიდიან 
ელექტროენერგიას იმ ფასში, რაც გათვალისწინებულია ელექტროენერგიის 
გარანტირებული შესყიდვის ხელშეკრულებებით (PPAs), სახელმწიფოს მოუწევს 
აღნიშნული თანხის კომპენსაცია ბიუჯეტის, საბოლოო მომხმარებლების თუ სხვა 
წყაროს ხარჯზე. 

 | აფხაზეთზე მიწოდება 

ბაზრის გახსნის კონტექსტში, აფხაზეთის ოკუპირებული რეგიონისათვის 
ელექტროენერგიის მიწოდება, აგრეთვე, ერთ-ერთი ყველაზე რთული საკითხია. 
აფხაზეთის რეგიონი არ არის საქართველოს ელექტროენერგეტიკული საბითუმო 
ბაზრის კვალიფიციური მონაწილე. „ელექტროენერგიის (სიმძლავრის) ბაზრის წესების“1 
თანახმად, აფხაზეთის ტერიტორიაზე ელექტროენერგიის მიწოდება ხდება ენგურჰესისა 
და ვარდნილჰესების კასკადის ჰიდროელექტროსადგურებიდან გამომუშავებული 
და დამტკიცებული ელექტროენერგიის (სიმძლავრის) საპროგნოზო ბალანსის 
მოცულობების მიხედვით. კერძოდ, რეგიონზე ელექტროენერგიის ფიზიკური მიწოდება 
ხდება ვარდნილჰესის (რომელიც მდებარეობს მთლიანად დეფაქტო აფხაზეთის 
ტერიტორიაზე) სალტეებიდან გამავალი ელექტროგადამცემი ხაზებით:

ა) ენგურჰესისა და ვარდნილჰესების კასკადის ჰიდროელექტროსადგურები  
თავიანთი გამომუშავებიდან იკლებენ აფხაზეთის ტერიტორიაზე მიწოდებული 
ელექტროენერგიის რაოდენობას, შესაბამის საანგარიშო პერიოდში წარმოებული 
ელექტროენერგიის პროპორციულად და აწარმოებენ მის აღრიცხვას კომისიის მიერ 
დადგენილი ტარიფით;

ბ) იმ შემთხვევაში, თუ ენგურჰესისა და ვარდნილჰესების კასკადის გამომუშავება 
არ არის საკმარისი, ენგურჰესისა და ვარდნილჰესების კასკადისათვის აფხაზეთის 
ტერიტორიაზე მისაწოდებელი ელექტროენერგიის შევსება ხდება სისტემის კომერციული 
ოპერატორის (ესკო) მიერ;

გ) ენგურჰესი და ვარდნილჰესების კასკადი ვალდებულნი არიან მომდევნო 
საანგარიშო პერიოდებში მიაწოდონ ბაზრის ოპერატორს (ესკო) ეკვივალენტური 
რაოდენობის ელექტროენერგია.

1  „ელექტროენერგიის (სიმძლავრის) ბაზრის წესები, მუხლი 38 მე-2 პუნქტი

აფხაზეთის მიერ მოხმარებული ელექტროენერგიის მოცულობა თანდათანობით 
იზრდება და 2018 წელს 1.921 გვტსთ შეადგინა. ზამთრის თვეებში, როდესაც მოთხოვნა 
მაღალია, აფხაზეთის ოკუპირებული ტერიტორია ენგურჰესისა და ვარდნილჰესების 
კასკადის ჰიდროელექტროსადგურების მიერ წარმოებული ელექტროენერგიის 90 
პროცენტს მოიხმარს. მიწოდებული ელექტროენერგიის ხარჯებს ოკუპირებული 
აფხაზეთის რეგიონის მომხმარებლები არ იხდიან.

აფხაზეთის რეგიონის ელექტროენერგიის  
მოხმარების სტატისტიკა (2014-2018 წ.წ)

წყარო: ელექტროენერგეტიკული სისტემის კომერციული ოპერატორი (ესკო)

არსებული მოდელის ცვლილების შემთხვევაში, გასათვალისწინებელი იქნება 
აფხაზეთის მიერ მოხმარებული ელექტროენერგიის დღიურ და საათობრივ ჭრილში 
დაბალანსებისა და ანაზღაურების საკითხები. კერძოდ, ზამთრის პერიოდის გარკვეულ 
დღეებში აფხაზეთის მოხმარება დღის ჭრილში აჭარბებს ენგურისა და ვარდნილჰესების 
კასკადის ფაქტიურ გამომუშავებას. ამ დროს ხდება საქართველოს სხვა ჰესებიდან 
აფხაზეთის მოხმარების დაბალანსება, რომლის ანგარიშსწორებას, თვიურ ჭრილში, 
ახორციელებს ბაზრის ოპერატორი (ესკო), ენგურისა და ვარდნილჰესების კასკადის 
გენერაციის ხარჯზე (რომელთა გამომუშავება, თვიურ ჭრილში, ავსებს აფხაზეთის 
მოხმარების დღიურ დანაკლისებს). თუ მოხდება აღნიშული ანგარიშსწორების 
სქემის ცვლილება, ანუ თუ საბითუმო ბაზარი სრულად გადავა დღიურ და საათობრივ 
ანგარიშსწორებაზე, აფხაზეთის მიერ მოხმარებული ელექტროენერგიის (რომელიც 
რეგიონს მიეწოდა სხვა ჰესებიდან) დღიური და საათობრივი ანგარიშსწორება ენგურის 
ხარჯზე ფიზიკურად შეუძლებელი გახდება, ვინაიდან ენგურის ფაქტიური გამომუშავება, 
ხშირ შემთხვევაში, დღიურად და საათობრივად არ არის საკმარისი. შედეგად, 
სახელმწიფომ უნდა განსაზღვროს აფხაზეთის მიერ მოხმარებული ელექტროენერგიის 
ანაზღაურების ახალი სქემა, ბიუჯეტის ან საბოლოო მომხმარებლების ხარჯზე.

2. ორგანიზებული ბაზარი - ენერგეტიკული სავაჭრო პლატფორმის/ბირჟის (Power 
Exchange) ჩამოყალიბება და ბაზრის ოპერირების ახალი სქემა

ელექტროენერგეტიკული ვაჭრობის თვალსაზრისით, ორგანიზებული ბაზრები 
ხელს უწყობენ, დღით ადრე და საათობრივ ჭრილში, ორმხრივ ფიზიკურ ვაჭრობას 
ბაზრის მონაწილეებს შორის, რაც უზრუნველყოფს, კონკურენციის განვითარებით, 
ელექტროენერგიაზე გამჭვირვალე ფასების ინდექსის ფორმირებას და მეტ უსაფრთხოებას 
ინვესტორებისათვის, ვინაიდან კონკურენტული ფასის სიგნალის შექმნა ბაზარზე იძლევა 
ეკონომიურად რაციონალური გადაწყვეტილებების მიღების საშუალებას. 

ენერგეტიკული სავაჭრო პლატფორმის/ბირჟის მთავარი პრინციპია ლიკვიდურობა. 
ლიკვიდურობას ორგანიზებულ ბაზრებზე განსაზღვრავს ბაზრის მონაწილეთა რაოდენობა, 
მათ მიერ „ენერგეტიკულ ბირჟაზე“ გაკეთებული შეთავაზებების (bids) მიხედვით, და 
მეზობელ ბაზრებთან ინტეგრაციის დონე, ბაზრების დაწყვილების „Coupling” მეშვეობით. 
სრულად გახსნილი და ლიბერალიზებული ელექტროენერგეტიკული ბაზარი აუცილებელია 
ორგანიზებული ბაზრის ეფექტიანი ფუნქციონირებისათვის. თუ მხოლოდ ერთი ან ორი 
მსხვილი ბაზრის მონაწილეა, „სახელმწიფოს სუბსიდიის ქვეშ“, იგი აუცილებლად მოახდენს 
გავლენას ბაზარზე კონკურენციის ხარისხსა და ფასებზე. 

ევროკავშირის ენერგეტიკული კანონმდებლობა არ განსაზღვრავს ორგანიზებული 
ბაზრის ოპერირების კონკრეტულ სქემას. ევროკავშირის წევრ ქვეყნებში არსებობს დღით 
ადრე, საათობრივი და საბალანსო ბაზრების მართვის სხვადასხვა პრაქტიკა. საქართველომ, 
ბაზრის სპეციფიკიდან გამომდინარე, უნდა აირჩიოს ან თავად შეიმუშაოს ეკონომიკური და 
ფინანსური თვალსაზრისით, ყველაზე ეფექტიანი მოდელი. თუმცა მსგავსი პლატფორმის 
(Power Exchange) შექმნისთვის1, საკუთრების სტრუქტურის, სტრატეგიული პარტნიორის 
არჩევისა თუ მომსახურების გამწევი კომპანიის შერჩევაზე, გადაწყვეტილების მიღებამდე, 
სახელმწიფომ უნდა განსაზღვროს აღნიშნული სავაჭრო პლატფორმის მიზნები და მისი 
წარმატების საფუძვლები. მაგალითად, ამ მხრივ, მთავარი კითხვა, რასაც სახელმწიფომ უნდა 
უპასუხოს არის ის, თუ როგორ უნდა შეიქმნას ლიკვიდურობა ბაზარზე, საქართველოს ბაზრის 
სპეციფიკის გათვალისწინებით, რაც მოითხოვს აფხაზეთის მიწოდების, PPA-ით ნაკისრი 
ვალდებულბების შესრულების, წარმოებისა და მომხმარებლების სატარიფო რეჟიმისგან 
გათავისუფლების საკითხების პირველ რიგში გადაწყვეტას. ასევე, გასათვალისწინებელია 
რეგიონალური ფაქტორებიც, ვინაიდან საქართველო, ერთი მხრივ, გეოგრაფიულად 
იზოლირებულია ევროკავშირისა და ენერგეტიკული გაერთიანების ბაზრებისგან, ხოლო, 
მეორე მხრივ, სამართლებრივად იზოლირებულია რეგიონში (საქართველოს არცერთი 
მეზობელი ქვეყანა არ არის ენერგეტიკული გაერთიანების წევრი), რაც მეზობელ 
ქვეყნებთან ინტეგრაციის შესაძლებლობებს ამცირებს. იმის გათვალისწინებით, რომ 
მსგავსი სავაჭრო პლატფორმის დანერგვა საკმაოდ დიდ ხარჯებთანაა დაკავშირებული, 
ბაზარზე ლიკვიდურობის შესაძლებობების გათვალისწინება ახალი მოდელის შერჩევის 
განმსაზღვრელია. მაგალითად, ევროკავშირის ზოგიერთ ქვეყანაში, ასევე, თურქეთში 
არსებობს ერთი სავაჭრო პლატფორმა ყველა სახის ბაზრისთვის (დღით ადრე/საათობრივი 
და საბალანსო), მათ შორის, ელექტროენერგიისა და ბუნებრივი გაზის ბაზრებისათვის, 
რომელსაც მართავს ერთი დამოუკიდებელი ოპერატორი (პასუხისმგებელი მთლიანი 
საბითუმო ბაზრის ანგარიშსწორებაზე)2 და იძლევა ხარჯების ოპტიმიზაციის საშუალებას. 
თუმცა ევროკავშირის იმ ბაზრებზე, სადაც ბაზრების ინტეგრაციის “coupling” მაღალი დონეა, 

1  Software and hardware for trading platform
2  ჩეხეთი, თურქეთი, ხორვატია, ავსტრია, სლოვენია ა.შ. 

ბაზრები სეგმენტურადაა დაყოფილი მართვის თვალსაზრისით, დღით ადრე/საათობრივ და 
საბალანსო ბაზრებად და ძირითადად იმართება გადამცემი სისტემის ოპერატორის (ან მისი 
შვილობილი კომპანიის) მიერ1. 

ამჟამად, ელექტროენერგეტიკული ბაზრის დამოუკიდებელი ოპერატორია ესკო, 
რომელიც ბაზრის მართვასთან ერთად (საბითუმო ბაზრის ანგარიშსწორება, საბალანსო 
ბაზრის მართვა, ფინანსური ანგარიშსწორება ა.შ), ამავდროულად ჩართულია 
ელექტროენერგიის ვაჭრობის საქმიანობაში (იმპორტ-ექსპორტი, PPAs-ით გარანტირებული 
ელექტროენერგიის შესყიდვა ა.შ), ქვეყნის მიწოდების უსაფრთხოების ინტერესებიდან 
გამომდინარე, რაც ევროკავშირის კანონმდებლობით სახელმწიფოს მიერ განსაზღვრული 
„საჯარო მომსახურების ვალდებულებებთან“ არის ასოცირებული.

საქართველოს ელექტროენერგეტიკული ბაზრის ახალი მოდელის შემუშავებისას 
გასათვალისწინებელი იქნება ესკო-ს რესტრუქტურიზაციის საკითხები, ვინაიდან „მესამე 
ენერგეტიკული პაკეტის“ მიხედვით, კონკურენტული ბაზრის ოპერატორს, ინტერესთა 
კონფლიქტის თავიდან აცილების მიზნით, ეკრძალება ვაჭრობაში მონაწილეობა. 
ევროკავშირის წევრი ქვეყნების ბაზრის ოპერატორების ძირითადი ფუნქციებია: ბაზრის 
მონიტორინგი, ანგარიშსწორება, მონაცემთა ბაზისა და ანგარიშების წარმოება, ბაზრის 
წესების შემუშავება ა.შ. 

ყოველივე ზემოთქმულიდან გამომდინარე, სახელმწიფომ უნდა განსაზღვროს 
საქართველოს ელექტროენერგეტიკული ბაზრის ახალი მოდელი და ოპერირების 
სქემა და შესაბამისად დააკისროს ბაზრის სხვადასხვა მონაწილეებს ფუნქციები და 
პასუხიმსგებლობები, საბითუმო ბაზრის მართვის თვალსაზრისით. 

ბუნებრივი გაზის სექტორი2.

2.1 განცალკევება (“Unbundling”)

	 განცალკევება გადამცემი სისტემის კომპანიების დონეზე 

როგორც ზემოთ აღინიშნა, „ენერგეტიკისა და წყალმომარაგების შესახებ“ საქართველოს 
კანონის პროექტის მიხედვით, საქართველომ არჩევანი უნდა გააკეთოს განცალკევების ორ 
მოდელს შორის - ქონებრივი განცალკევება (OU) და სისტემის დამოუკიდებელი ოპერატორი 
(ISO).

ვინაიდან სს „საქართველოს ნავთობისა და გაზის კორპორაციასა“ და შპს „საქართველოს 
გაზის ტრანსპორტირების კომპანიას“ შორის არსებული დამოკიდებულება ყველაზე მეტად 
ჰგავს სისტემის დამოუკიდებელი ოპერატორის მოდელს, ამ მოდელის განხორციელება 
პრაქტიკაში შედარებით უფრო მარტივი იქნება. მიუხედავად ამისა, რჩება არაერთი ზომა, 
რომელიც უნდა განხორციელდეს ეფექტიანი განცალკევებისთვის, კერძოდ:

 – აუცილებელია გადამცემი სისტემის მესაკუთრის (სს „საქართველოს ნავთობისა 
და გაზის კორპორაცია“) ფუნქციური დამოუკიდებლობის უზრუნველყოფა. 
აღნიშნული გულისხმობს სს „საქართველოს ნავთობისა და გაზის კორპორაციისა“ 
და შპს „საქართველოს გაზის ტრანსპორტირების კომპანიის“ ორი განსხვავებული 

1  სკანდინავიის ქვეყნები, გერმანია, საფრანგეთი ა.შ

სახელმწიფო ორგანოსთვის (სააგენტოსთვის) მართვის მიზნით გადაცემას. შედეგად, 
სამინისტრომ აღნიშნული საწარმოებიდან ერთ-ერთის მართვის უფლება უნდა 
გადასცეს სხვა სახელმწიფო ორგანოს (სააგენტოს), რომელიც მას არ ექვემდებარება;

 – შპს „საქართველოს გაზის ტრანსპორტირების კომპანიამ“ არ უნდა განახორციელოს 
ბუნებრივი გაზის მიწოდებასთან ან ვაჭრობასთან დაკავშირებული საქმიანობები;

 – ქსელის განვითარების ათწლიანი გეგმა, რომელსაც დღემდე ნებაყოფილობით 
ამზადებდა სს „საქართველოს ნავთობისა და გაზის კორპორაცია“, უნდა შემუშავდეს 
და განხორციელდეს გადამცემი სისტემის ოპერატორის მიერ, ხოლო გადამცემი 
სისტემის მესაკუთრემ უნდა უზრუნველყოს კომისიასთან შეთანხმებული ინვესტიციების 
დაფინანსება.

იმ შემთხვევაში, თუ გადაწყვეტილება მიიღება ქონებრივი განცალკევების მოდელის 
განხორციელების თაობაზე, აუცილებელი იქნება შემდეგი ზომების განხორციელება:

 – სს „საქართველოს ნავთობისა და გაზის კორპორაცია“ და შპს „საქართველოს 
გაზის ტრანსპორტირების კომპანია“ სამართავად უნდა გადაეცეს ორ სხვადასხვა 
სახელმწიფო ორგანოს (სააგენტოს);

 – შპს „საქართველოს გაზის ტრანსპორტირების კომპანიამ“ არ უნდა განახორციელოს 
ბუნებრივი გაზის მიწოდებასთან ან ვაჭრობასთან დაკავშირებული საქმიანობები;

 – გადამცემი ქსელი და გადაცემის სისტემის ოპერირებისთვის საჭირო ყველა 
ინფრასტრუქტურა საკუთრებაში უნდა გადაეცეს შპს „საქართველოს გაზის 
ტრანსპორტირების კომპანიას. ალტერნატიულად, დასაშვებია, ევროპულ პრაქტიკაში 
დამკვიდრებული ე.წ. “კვაზი-ქონებრივი გაყოფა”, რომელიც გულისხმობს გადამცემ 
სისტემაზე საკუთრების უფლების დატოვებას ვერტიკალურად ინტეგრირებული 
საწარმოსთვის, თუმცა, ამავდროულად, გადამცემი სისტემის ოპერატორისთვის 
აქტივების გადაცემას ფლობისა და განკარგვის იმგვარი უფლებებით, რომლებიც 
მესაკუთრის უფლებების ექვივალენტურია. 

საბოლოო გადაწყვეტილებას განსახორციელებელი განცალკევების მოდელის 
თაობაზე იღებს საქართველოს მთავრობა, რომელსაც შეთავაზებულ მოდელსა და მისი 
განხორციელების სამოქმედო გეგმას, „ენერგეტიკული გაერთიანების“ სამდივნოსთან 
შეთანხმებით, წარუდგენს კომისია. 

„ენერგეტიკისა და წყალმომარაგების შესახებ“ კანონპროექტის თანახმად, ბუნებრივი 
გაზის გადამცემი სისტემის ოპერატორების დამოუკიდებლობისა და განცალკევების 
მოთხოვნების შესრულება უნდა განხორციელდეს კანონის ამოქმედებიდან 21 თვის 
ვადაში.

	 განცალკევება გამანაწილებელი კომპანიების დონეზე 

როგორც ზემოთ აღინიშნა, „მესამე ენერგეტიკული პაკეტი,“ ასევე, ითვალისწინებს 
გამანაწილებელი სისტემის ოპერატორების მიწოდების საქმიანობისგან განცალკევებას, 
თუმცა, გადამცემი სისტემის ოპერატორებისგან განსხვავებით, გამანაწილებელი სისტემის 
ოპერატორებისთვის საკმარისია სამართლებრივი და ფუნქციური დამოუკიდებლობის 
უზრუნველყოფა.

„ენერგეტიკისა და წყალმომარაგების შესახებ“ საქართველოს კანონის პროექტის 
თანახმად, სამინისტრო უფლებამოსილია, კომისიასთან შეთანხმებით, განცალკევებასა 
და დამოუკიდებლობის მოთხოვნების შესრულების ვალდებულებისგან გაათავისუფლოს 
ვერტიკალურად ინტეგრირებული ის ენერგეტიკული საწარმოები, რომლებიც 100 000-ზე 
ნაკლებ ქსელთან მიერთებულ მომხმარებელს ემსახურება. იმ შემთხვევაში, თუ, სამინისტრო 
გამოიყენებს ზემოაღნიშნულ გამონაკლისს, განცალკევების მოთხოვნის შესრულების 
ვალდებულება დაეკისრება მხოლოდ სამ მოქმედ ყველაზე მსხვილ გამანაწილებელი 
სისტემის ოპერატორს, რომლებიც ამავდროულად ჩართულნი არიან მიწოდების 
საქმიანობაში - შპს „სოკარ ჯორჯია გაზს“, შპს „ყაზტრანსგაზ-თბილისსა“ და სს „საქორგგაზს“.

2.2 ბუნებრივი გაზის საცავის სისტემის ოპერირება 

„ენერგეტიკისა და წყალმომარაგების შესახებ“ საქართველოს კანონის პროექტი 
ითვალისწინებს ახალი სახის ლიცენზირებად საქმიანობას - ბუნებრივი გაზის საცავის სისტემის 
ოპერირებას. ბუნებრივი გაზის საცავის სისტემის ოპერატორი უზრუნველყოფს ბუნებრივი 
გაზის შენახვასთან დაკავშირებული მომსახურების გაწევას, მათ შორის, ბუნებრივი გაზის 
საცავის სისტემაში ჩაჭირხვნას, შენახვასა და სისტემიდან მიწოდებას.

ბუნებრივი გაზის შიგა ბაზრისათვის საერთო წესების შესახებ დირექტივა N 2009/73/
EC ავალდებულებს ბუნებრივი გაზის საცავის სისტემის ოპერატორებს, უზრუნველყონ 
სამართლებრივი და ფუნქციური განცალკევება ისეთი საქმიანობებისგან, რომლებიც არ 
უკავშირდება გადაცემას, განაწილებას ან/და შენახვას. ვინაიდან საქართველოში გაზსაცავის 
მშენებლობის პროექტს ახორციელებს სს „საქართველოს ნავთობისა და გაზის კორპორაცია“, 
რომელიც, ამავდროულად, ჩართულია ბუნებრივი გაზის მიწოდების საქმიანობაში, უნდა 
განისაზღვროს სხვა იურიდიული პირი, რომელიც განახორციელებს გაზსაცავის ოპერირებას 
და ექნება სს „საქართველოს ნავთობისა და გაზის კორპორაციისგან“ დამოუკიდებელი 
გადაწყვეტილებების მიღების ეფექტიანი უფლებამოსილება.

“ენერგეტიკისა და წყალმომარაგების შესახებ“ კანონპროექტის თანახმად, კომისიამ 
უნდა გამოაქვეყნოს ის კრიტერიუმები, რომელთა საფუძველზეც განისაზღვრება ბუნებრივი 
გაზის საცავზე მესამე პირების დაშვების ორი პროცედურიდან ერთ-ერთი - რეგულირებული 
ან შეთანხმებული პროცედურა. შეთანხმებული პროცედურის შემთხვევაში, ბაზრის 
მონაწილეები საცავით სარგებლობის კომერციულ პირობებზე უშუალოდ მოილაპარაკებენ 
საცავის ოპერატორთან, ხოლო რეგულირებული დაშვების შემთხვევაში, შესაბამისი 
პირობები და ტარიფები ან/და მათი გაანგარიშების მეთოდოლოგიები მტკიცდება კომისიის 
მიერ.

ვინაიდან სამგორის სამხრეთი თაღის გაზსაცავი ერთადერთი ასეთი ობიექტი იქნება 
ქვეყანაში, ხოლო მისი მთავარი მომხმარებელი - სს „საქართველოს ნავთობისა და 
გაზის კორპორაცია”, განიხილება რეგულირებული დაშვების პროცედურის გამოყენება 
საქართველოში.

მნიშვნელოვანია, მარეგულირებელი მექანიზმებით ხელი შეეწყოს ბუნებრივი გაზის 
საცავის გამოყენებას მოკლევადიანი ხელშეკრულებების ბაზრისა და, ამგვარად, 
კონკურენტული ბაზრის განვითარებისათვის. ამასთან. კონკურენციის გაზრდასთან ერთად, 
მოსალოდნელია ტრეიდერების მიერ საცავით აქტიურად სარგებლობა, ზაფხულის 
პერიოდში დაბალ ფასად შეძენილი ბუნებრივი გაზის ზამთრის პერიოდამდე შენახვის 
მიზნით. შედეგად, შესაძლებელი იქნება საცავზე დაშვების რეგულირებულ პროცედურაზე 
გადასვლა. 

არსებული გამოწვევების გათვალისწინებით, არსებობს გაზსაცავის ოპერირების სამი 
შესაძლო მიმართულება:

 – გაზსაცავის გამოყენება მხოლოდ სტრატეგიული მიზნებისთვის, კრიტიკულ 
შემთხვევებში დაცული მომხმარებლების მოხმარების უზრუნველსაყოფად;

 – გაზსაცავის ნაწილის გამოყენება სტრატეგიული მიზნებისთვის, ხოლო ნაწილის - 
კომერციული მიზნებისთვის;

 – გაზსაცავის გამოყენება სტრატეგიული მიზნებისთვის, მომდევნო თვის მოხმარების 
გათვალისწინებით, ხოლო თავისუფალი მოცულობის გამოყენება კომერციული 
მიზნებისთვის. აღნიშნული გულისხმობს, რომ ზაფხულის პერიოდში, როდესაც 
ბუნებრივ გაზზე მოთხოვნა დაბალია, გაზსაცავის მოცულობის დიდი ნაწილი 
ხელმისაწვდომი იქნება კომერციული გამოყენებისთვის.

2.3 ბუნებრივი გაზის ბაზრის ახალი მოდელი

როგორც ზემოთ აღინიშნა, ბუნებრივი გაზის სექტორი საქართველოში ხასიათდება 
მიწოდების ერთი მთავარი წყაროთი, გრძელვადიანი ხელშეკრულებებითა და 
დომინირებული მდგომარეობის მქონე საწარმოებით. ამასთან, ბუნებრივი გაზის ორ 
მილსადენზე - სამხრეთ კავკასიისა და ჩრდილოეთ-სამხრეთ კავკასიის მილსადენებზე 
- არ ვრცელდება “მესამე ენერგეტიკული პაკეტიდან” გამომდინარე ვალდებულებები. 
შესაბამისად, ელექტროენერგეტიკულ სექტორთან შედარებით, ბუნებრივი გაზის ბაზარზე 
კონკურენციის განვითარება წარმოადგენს გაცილებით უფრო რთულ პერსპექტივას. 
მიუხედავად ამისა, არსებობს არაერთი ზომა, რომელთა განხორციელებამ, შესაძლოა, 
ხელს შეუწყოს საქართველოში კონკურენტული ბაზრის აღმოცენებასა და განვითარებას.

„ენერგეტიკისა და წყალმომარაგების შესახებ“ საქართველოს კანონის პროექტის 
თანახმად, ბუნებრივი გაზით ვაჭრობა, შესაძლებელია, განხორციელდეს როგორც 
ორმხრივი (ფორვარდული) ხელშეკრულებების საფუძველზე, ისე ორგანიზებულ, ერთი 
დღით ადრე ბაზარზე, ასეთის არსებობის შემთხვევაში. იმდენად, რამდენადაც ბუნებრივი 
გაზის ორგანიზებული ბაზრის გარეშე, პრაქტიკულად, წარმოუდგენელია ლიკვიდური ბაზრის 
შექმნა, მნიშვნელოვანია, საქართველოს მთავრობამ დროულად დაამტკიცოს “ბუნებრივი 
გაზის ბაზრის მოდელის კონცეფცია”, რომელიც გაითვალისწინებს ერთი დღით ადრე 
ბაზრის შექმნას და ხელს შეუწყობს მოკლევადიანი ვაჭრობის წახალისებასა და რეალური 
საბაზრო ფასის დადგენას.

ბუნებრივი გაზის გადამცემ ქსელებზე დაშვების პირობების შესახებ (EC) N 715/2009 
რეგულაციის თანახმად, ბუნებრივი გაზის საბითუმო ბაზრების ლიკვიდურობის 
უზრუნველსაყოფად, აუცილებელია, რომ ბუნებრივი გაზის ვაჭრობა შესაძლებელი იყოს მისი 
სისტემაში ადგილმდებარეობის მიუხედავად. აღნიშნული მოთხოვნის შესრულებისათვის 
საჭიროა, ბუნებრივი გაზის სისტემის მიღებისა და მიწოდების პუნქტებში სიმძლავრის ცალ-
ცალკე დაჯავშნის შესაძლებლობის არსებობა. ლიკვიდურობის ხელშეწყობის მიზნით, 
დამატებითი ეფექტიანი მექანიზმია ე.წ. ვირტუალური ვაჭრობის პუნქტი, რომელიც 
წარმოადგენს ბუნებრივ გაზზე საკუთრების გადაცემის პუნქტს, მიუხედავად მისი ფიზიკური 
ადგილმდებარეობისა. აღნიშნულიდან გამომდინარე, სასურველია, საქართველოს 
ბუნებრივი გაზის სისტემაში განისაზღვროს ვირტუალური ვაჭრობის პუნქტი, რომელიც ხელს 
შეუწყობს სისტემით მოსარგებლეების მიერ საკუთარი პორტფელების ოპტიმიზაციასა და 

ბალანსირებას და საშუალებას მისცემს ტრეიდერებს, ივაჭრონ ბუნებრივი გაზით, მიღებისა 
და მიწოდების პუნქტებში სიმძლავრის დაჯავშნის გარეშე.

საბითუმო ბაზარზე კონკურენციის წამახალისებელ ერთ-ერთ მექანიზმს, აგრეთვე, 
წარმოადგენს იმპორტირებული ბუნებრივი გაზის სავალდებულო გაყიდვა (Gas release 
programme), მათ შორის, აუქციონის მეშვეობით. აღნიშნული მექანიზმის საქართველოში 
განხორციელების შემთხვევაში, აუცილებელია სათანადო ზომების მიღება, რათა 
სავალდებულო გაყიდვის განმახორციელებელი იმპორტიორი და შიგა ბაზარზე არსებული 
ბუნებრივი გაზის მყიდველი არ წარმოადგენდენ დაკავშირებულ საწარმოებს. ამ მიზნით, 
დროებითი ზომის სახით, დასაშვებია, “ერთი მყიდველის” მოდელის დანერგვა, სადაც ერთი 
საწარმო (პირობითად, სს „საქართველოს ნავთობისა და გაზის კორპორაცია”) საზღვარზევე 
შეისყიდის იმპორტირებული ბუნებრივი გაზის სრულ მოცულობას “სოკარისგან” და 
შემდგომში გადაყიდის მას შიგა ბაზარზე იმგვარად, რომ უზრუნველყოფილი იქნება ყველა 
მიმწოდებლის თანასწორი და არადისკრიმინაციული შესაძლებლობა, მონაწილეობა 
მიიღოს ვაჭრობაში.

საქართველოში ბუნებრივი გაზის საბითუმო ბაზარზე კონკურენციის განვითარების ერთ-
ერთ ყველაზე ცხად საშუალებას წარმოადგენს იმპორტის წყაროების დივერსიფიკაცია, 
თუმცა, აღნიშნული დაკავშირებულია მნიშვნელოვან პოლიტიკურ გადაწყვეტილებებთან. 
ბუნებრივი გაზის წყაროების დივერსიფიკაციის მიზნით, ასევე, შეიძლება შავი ზღვის 
სანაპიროზე გათხევადებული ბუნებრივი გაზის ტერმინალის აშენების პროექტის (AGRI 
LNG Project) განხილვა. ამგვარი პროექტის განხორციელებისთვის, აუცილებელია, 
ბუნებრივი გაზის გარანტირებული წყაროს არსებობა, სათანადო ინვესტიციების მოზიდვა 
და გათხევადებული ბუნებრივი გაზის სექტორში მზარდი კონკურენციისთვის მზაობა. 
გათხევადებული ბუნებრივი გაზის ტერმინალის აშენება ასევე შესაძლებლობას მისცემს 
საქართველოს, ფიზიკური დაკავშირების გარეშე ივაჭროს გლობალურად, ბუნებრივი 
გაზის სვოპების მეშვეობით.

ბუნებრივი გაზის საბაზრო ფასების რყევებისგან დასაცავად, კანონპროექტი ითვალისწინებს 
ბუნებრივი გაზის დერივატივების საფონდო ბირჟის შექმნის შესაძლებლობას.1 ამასთან, 
დასაშვებია, რომ ფინანსური ინსტრუმენტებით ვაჭრობა განხორციელდეს ბუნებრივი გაზის 
ორგანიზებული ბაზრის განცალკევებულ სეგმენტზე ან საფონდო ბირჟაზე.

მარეგულირებელი კომისიის გაძლიერება3.

“ენერგეტიკისა და წყალმომარაგების შესახებ” საქართელოს კანონის პროექტი, 
ენერგეტიკული სექტორის რეფორმიდან გამომდინარე, ითვალისწინებს კომისიის არაერთ 
ახალ უფლებამოსილებასა და ვალდებულებას. კომისიას ემატება ისეთი კომპეტენციები, 
როგორიცაა სისტემის ოპერატორების სერტიფიცირება და მათ მიერ განცალკევების 
მოთხოვნების შესრულების მონიტორინგი, ენერგეტიკულ ბაზრებზე ეფექტიანი 
კონკურენციის არსებობისა და განვითარებისთვის სათანადო პირობების შექმნა, ბაზრის 

1  ბუნებრივი გაზის დერივატივი არის ფინანსური საბაზრო ინსტრუმენტი, რომელიც გამოიყენება ბუნებრივი 
გაზის ბაზრის მონაწილეების ბუნებრივი გაზის საბაზრო ფასის შესაძლო რყევებისგან დაცვის მიზნით

შემზღუდველი ქმედებების დროულად გამოვლენა და აღმოფხვრა, ენერგეტიკული ბაზრების 
გახსნილობისა და ეფექტიანობის დონის მონიტორინგი, საბოლოო მომხმარებლისთვის 
ფასის რეგულირების ეტაპობრივი გაუქმების გეგმის განსაზღვრა და სხვა.

საქართველოს ენერგეტიკისა და წყალმომარაგების მარეგულირებელი ეროვნული 
კომისია უკვე დღეს აკმაყოფილებს “მესამე ენერგეტიკული პაკეტით” მარეგულირებელი 
ორგანოს მიმართ განსაზღვრული მოთხოვნების უმრავლესობას. კერძოდ, იგი შექმნილია 
კანონის საფუძველზე, გააჩნია პოლიტიკური და ფინანსური დამოუკიდებლობის მაღალი 
ხარისხი და ახორციელებს ელექტროენერგეტიკული და ბუნებრივი გაზის სექტორის 
რეგულირების ფართო უფლებამოსილებებს. მიუხედავად ამისა, რჩება რამდენიმე საკითხი, 
რომელთა გადაჭრა აუცილებელია „ენერგეტიკული გაერთიანების“ კანონმდებლობის 
მითხოვნათა სრულად დაკმაყოფილებისათვის.

უპირველეს ყოვლისა, უნდა აღინიშნოს ის უფლებამოსილებები, რომლებსაც, 
“ელექტროენრგეტიკისა და ბუნებრივი გაზის შესახებ” საქართველოს კანონიდან 
გამომდინარე, კომისია “იყოფს” ეკონომიკისა და მდგრადი განვითარების სამინისტროსთან 
(შემდგომში - “სამინისტრო”) და, რის შედეგადაც, იზღუდება კომისიის შესაძლებლობა, 
მაქსიმალური ეფექტიანობით განახორციელოს მარეგულირებლის როლი. მათ შორის, 
ერთ-ერთია ელექტროენერგეტიკისა და ბუნებრივი გაზის “ბაზრის წესების” დამტკიცების 
უფლებამოსილება. აღნიშნული დოკუმენტები წარმოადგენს საბითუმო ენერგეტიკული 
ბაზრების რეგულირების მთავარ ინსტრუმენტებს და მოიცავს ისეთ საკითხებსაც, რომლებიც, 
თავისი შინაარსით, “ქსელის წესების” რეგულირების სფეროს განეკუთვნება. ასეთია, 
მაგალითად, გადატვირთვის მართვა და სიმძლავრის განაწილება ტრანსსასაზღვრო 
ხაზებზე. სამინისტრო, ასევე, პასუხისმგებელია “საქართველოს გადამცემი ქსელის 
განვითარების ათწლიან გეგმის” დამტკიცებაზე, რაც, ევროპული პრაქტიკის შესაბამისად, 
მარეგულირებელი ორგანოს უფლებამოსილებას განეკუთვნება. “ენერგეტიკისა და 
წყალმომარაგების შესახებ” საქართველოს კანონის პროექტი აღმოფხვრის ზემოაღნიშნულ 
პრობლებებს და ითვალისწინებს, როგორც “ბაზრის წესების”, ისე - “გადამცემი ქსელის 
განვითარების ათწლიან გეგმის” დამტკიცების უფლებამოსილების მინიჭებას კომისიისთვის. 
ამასთან, კანონპროექტი ითვალისწინებს ახალი ტიპის დოკუმენტს - “ბაზრის მოდელის 
კონცეფციას” - რომელსაც, კომისიასთან თანამშრომლობით, შეიმუშავებს სამინისტრო და 
ამტკიცებს საქართველოს მთავრობა და რომელიც განსაზღვრავს ბაზრის მონაწილეების 
უფლება-მოვალეობებისა და ბაზრის სტრუქტურის ზოგად მონახაზს.

კრიტიკული მნიშვნელობისაა, რომ, პრაქტიკაში, “ბაზრის მოდელის კონცეფცია” 
არ გასცდეს იმ ჩარჩოებს, რასაც მას კანონპროექტი უწესებს - კერძოდ, იგი უნდა 
განსაზღვრავდეს მხოლოდ ბაზრის ორგანიზებისა და ფუნქციონირების სახელმძღვანელო 
პრინციპებს და მხოლოდ იმ ფარგლებში, რაც აუცილებელია ბაზრის სტრუქტურის ზოგადი 
არსის განსასაზღვრად. ამასთან, ”ელექტროენერგიის ბაზრის მოდელის კონცეფცია” 
დამატებით უნდა ადგენდეს იმ მექანიზმებს, რომელთა მეშვეობით შესრულდება 
კანონის ამოქმედებამდე ელექტროენერგეტიკულ საწარმოებთან გაფორმებული 
ხელშეკრულებებიდან გამომდინარე ვალდებულებები, მათ შორის ისეთები, რომლებიც 
უკავშირდება ელექტროენერგიის სავალდებულო შესყიდვას. რაც შეეხება ბაზრის 
დიზაინს, მის ორგანიზებას, ოპერირებას, გასაფორმებელი ხელშეკრულებების სახეებსა 
და ნიმუშებს, ბალანსირების წესებსა და სხვა დაკავშირებულ საკითხებს, აღნიშნული უნდა 
დარეგულირდეს კომისიის მიერ დატკიცებული “ბაზრის წესებით”.

მარეგულირებელი ორგანოს მიერ კომპეტენციების ეფექტიანად განხორციელებისათვის 
აუცილებელია სავალდებულო გადაწყვეტილებების მიღების უფლებამოსილება და 

მათ აღსასრულებლად ფინანსური სანქციების დაკისრების შესაძლებლობა. მოქმედი 
კანონმდებლობის შესაბამისად, რეგულირებული საწარმოს მიერ კომისიის მოთხოვნების 
დარღვევის შემთხვევაში, კომისია უფლებამოსილია, დააკისროს მას 5000 ლარიანი 
ჯარიმა. აღნიშნული თანხა, როგორც წესი, წარმოადგენს არაადეკვატურ და არაეფექტიან 
ინსტრუმენტს საწარმოების ზომისა და ფინანსური ბრუნვის გათვალისწინებით. წარმოდგენილი 
კანონპროექტი წყვეტს აღნიშნულ პრობლემას და ითვალისწინებს მნიშვნელოვნად გაზრდილ 
ფინანსური სანქციებს. ამასთან, კომისიას ენიჭება უფლებამოსილება, განსახილველი 
საკითხის შემამსუბუქებელი და დამამძიმებელი გარემოებების გათვალისწინებით, თავად 
განსაზღვროს ჯარიმის ზუსტი ოდენობა.

კანონპროექტი, ასევე, ითვალისწინებს მეტ გამჭვირვალობას კომისიის წევრების არჩევის 
წესთან დაკავშირებით. კერძოდ, სავალდებულო ხდება ვაკანსიის საჯაროდ გამოქვეყნება 
და შესარჩევი კომისიის შექმნა, რაც დამატებით გარანტიებს შექმნის კომისიის წევრად 
დამოუკიდებელი და მიუკერძოებელი პირების არჩევისათვის. 

ვინაიდან კონკურენციის უზრუნველყოფის ეფექტიანი მექანიზმების გარეშე 
შეუძლებელია ენერგეტიკული ბაზრების რეფორმის წარმატებული განხორციელება, 
მნიშვნელოვანი ყურადღება უნდა დაეთმოს ამ კუთხით არსებულ საკანონმდებლო 
ხარვეზებს. “კონკურენციის შესახებ” საქართველოს კანონის მოთხოვნებიდან გამომდინარე, 
კომისია პასუხისმგებელია კონკურენციის დაცვაზე ენერგეტიკულ სექტორში, თუმცა, 
აღნიშნული პასუხისმგებლობის პრაქტიკაში განხორციელების მექანიზმები, პრაქტიკულად, 
დატოვებულია საკანონმდებლო რეგულირების მიღმა, ხოლო პრობლემის აღმოფხვრის 
გზა არც წარმოდგენილი კანონპროექტითაა გათვალისწინებული. მნიშვნელოვანია, 
რომ “ენერგეტიკისა და წყალმომარაგების” კანონის პროექტით ნათლად განისაზღვროს 
კონკურენციის კანონის აღსრულების მიზნით კომისიის ხელთ არსებული მექანიზმები. 
კერძოდ, კომისიას უნდა გააჩნდეს საქმის გარემოებების ეფექტიანი გამოკვლევის 
უფლებამოსილება, მათ შორის, მტკიცებულებების ამოღების შესაძლებლობა და, 
საჭიროების შემთხვევაში, საქმიანობის ადგილის დალუქვის უფლებამოსილება. ამასთან, 
კომისიის მიერ რეგულირებას უნდა დაექვემდებაროს ენერგეტიკულ სექტორში საწარმოთა 
კონცენტრაციის წინასწარი (ex ante) რეგულირება. ასევე, მნიშვნელოვან გამოწვევად 
რჩება ენერგეტიკულ სექტორში სახელმწიფო დახმარებები, რომლებიც ამახინჯებს ბაზარს 
და ხანგრძლივად უშლის ხელს ჯანსაღი კონკურენციის განვითარებას. აღნიშნულიდან 
გამომდინარე, მნიშვნელოვანია, კომისიას მიენიჭოს ენერგეტიკულ სექტორში გაცემული 
სახელმწიფო დახმარებების „ენერგეტიკული გაერთიანების“ კანონმდებლობით დადგენილ 
მოთხოვნებთან შესაბამისობის მონიტორინგის კომპეტენცია. 



დასკვნა

“ენერგეტიკული გაერთიანების დამფუძნებელ ხელშეკრულებასთან შეერთების” 
ოქმზე ხელმოწერით, საქართველომ გადადგა მორიგი მნიშვნელოვანი ნაბიჯი ევროპულ 
ენერგეტიკულ ოჯახში ინტეგრაციისკენ. მიუხედავად იმისა, რომ ოქმი ითვალისწინებს 
საქართველოს გეოგრაფიულ იზოლირებასა და მის სატრანზიტო როლს და ენერგეტიკული 
გაერთიანების კანონმდებლობის აღსრულების ვალდებულებთან მიმართებით ადგენს 
მნიშვნელოვან გამონაკლისებს, ნაკისრი ვალდებულებების შესრულება წარმოადგენს 
რთულ, შრომატევად პროცესს და მოითხოვს ძალიან დიდ ძალისხმევას სახელმწიფოს 
მხრიდან. 

ათწლეულების მანძილზე პირველი მასშტაბური ენერგეტიკული რეფორმის 
განხორციელებითა და ახალი, სრულიად განსხვავებული კანონმდებლობის მიღებით, 
საძირკველი ეყრება იმ პრინციპებს, რომლებიც საქართველოს მყარ ადგილს დაუმკვიდრებს 
ევროპულ გაერთიანებაში. საქართველოს, როგორც ენერგეტიკული გაერთიანების ყველაზე 
ახალგაზრდა წევრს, აქვს შანსი, ისწავლოს სხვა წევრი სახელმწიფოების გამოცდილებაზე 
დაყრდნობით და არ გაიმეოროს მათ მიერ დაშვებული შეცდომები. შედეგად, უნდა 
მივიღოთ იმგვარი კანონმდებლობა, რომელიც უზრუნველყოფს, ერთი მხრივ, აღებული 
ვალდებულებების შესრულებას და, მეორე მხრივ, იმ გამოწვევების გადაჭრას, რომელთა 
წინაშეც დღეს არის ქართული ენერგეტიკული სექტორი.


